
______________________________________________________________

სატელევიზიო მონიტორინგი

პარასკევის, 15 ივნისის მთავარი მოვლენები

3პრეზიდენტმა პრემიერ-მინისტრობის კანდიდატად მამუკა ბახტაძე ოფიციალურად წარადგინა


4მოსალოდნელი ცვლილებები მინისტრთა კაბინეტში


11მთავრობის ახალ  შემადგენლობას საპარლამენტო  ოპოზიცია მხარს  არ დაუჭერს


12შალვა ნათელაშვილის და ნინო ბურჯანაძის შეფასება


14არასამთავრობო ორგანიზაციები წულუკიანის გადადგომას  ითხოვენ(„კურიერი“)


16“არაფრით გამორჩეული მინისტრი საქართველოს პრემიერ-მინისტრობის კანდიდატი გახდა”- BBC-ის რუსული რედაქცია („კურიერი“)


16ვაშინგტონში კვირიკაშვილის გადადგომას უარყოფითად აფასებენ („კურიერი“)


17მამუკა ბახტაძე აზიის განვითარების ბანკის პრეზიდენტს შეხვდა


18დაძაბულობა პანკისში


22მამუკა არეშიძის და ირაკლი სესიაშვილის კომენტარი პანკისის მცირე კონფლიქტზე


23თემირლან მაჩალიკაშვილის ოჯახი პანკისსა და თბილისში აქციებს აანონსებს („მაესტრო“)


24ინტერვიუ ციხიდან - პანკისის უხუცესთა საბჭოს წევრი ამბობს, რომ პოლიციის მხრიდან შურისძიების სამიზნე გახდა („კურიერი“)


26ზაზა სარალიძე: მთავრობის დათხოვნა ჩემი და მაჩალიკაშვილის საქმის გადაფარვას ნიშნავს


27საპარლამენტო კომისია ხორავას საქმეზე მუშაობას აგრძელებს


28რა წერია ხორავას ქუჩაზე მკვლელობის საქმის განაჩენში ( „მოამბე“)


32ვანო მერაბიშვილის ციხიდან გაყვანის საქმე - ომბუდსმენი შსს-გან გამოძიების დაწყებას ითხოვს


34ოზურგეთის საკრებულოს  დეპუტატს   „ნაციონალური მოძრაობიდან“ ფიზიკური შეურაცხყოფა მიაყენეს


36მარნეულის  ინციდენტი: მერს წინასწარი პატიმრობა  შეეფარდა


3910 არასამთავრობო ორგანიზაცია მიხეილ სააკაშვილის მიერ ბოლო პერიოდში გაკეთებულ განცხადებებს, დისკრიმინაციულს უწოდებს


41სააკაშვილის პასუხი არასამთავრობო  ორგანიზაციებს („კურიერი“)


44უჩივლებს თუ არა ნათია მეზვრიშვილი მიხეილ სააკაშვილს? („ქრონიკა“)


45ტატუნაშვილის საქმე - ოკუპირებული ახალგორის ე. წ. სამართალდამცველებს პატიმრობა შეეფარდათ


47მთავრობას პარლამენტისთვის ე.წ ოთხოზორია-ტატუნაშვილის სია არ წარუდგენია


49დე ფაქტო ლიდერები მსოფლიო ჩემპიონატის გახსნაზე და ქართული მხარის რეაგირება


50დედაქალაქის ბიუჯეტი 10 მლნ-ით იზრდება


51თბილისის მერმა დუმბაძის ქუჩის და სკვერის სარეაბილიტაციო სამუშოები დაათვალიერა


52მეტროსადგური "უნივერსიტეტი" აზიის განვითარების ბანკის პრეზიდენტმა ნახა


52სამგორში დასაქმების ფორუმი გაიმართა


53პოლონეთში მცხოვრები ქართველი ემიგრანტები დახმარებას ითხოვენ („კურიერი“)


54რამადან-ბაირამის დღესასწაული აჭარაში - მუსლიმები ახალი მეჩეთის მშენებლობის ნებართვას ითხოვენ


55ქობულეთის სოფელ მუხაესტატეში პოლიციის განყოფილების უფროსი მოკლეს


56მკვლელობა თბილისში


56ვაკეში სროლის შედეგად არავინ დაშავებულა


57საქართველოს ჟურნალისტური ეთიკის ქარტიის საბჭოს გადაწყვეტილება


58შეხვედრა დედათა და ბავშვთა დაწესებულებების ხელმძღვანელებთან


59სასკოლო ექსკურსიებთან დაკავშირებით რეგულაციები მკაცრდება


60„ჟურნალისტები ბავშვების გადასარჩენად“- დიტო ცინცაძის ფონდი ხუთი წლის გახდა


60ეროვნული არქივი გამოფენას მასპინძლობს


61საბალეტო დასი პრემიერისთვის ემზადება




პრეზიდენტმა პრემიერ-მინისტრობის კანდიდატად მამუკა ბახტაძე ოფიციალურად წარადგინა
საქართველოს პრეზიდენტმა გიორგი მარგველაშვილმა  გამოსცა განკარგულება, რომლითაც მამუკა ბახტაძე პრემიერ-მინისტრობის კანდიდატად ოფიციალურად წარადგინა.
„საქართველოს კონსტიტუციის მე-80 პრიმა მუხლის პირველი პუნქტის შესაბამისად, პრემიერ-მინისტრობის კანდიდატად წამოყენებულ იქნეს საპარლამენტო უმრავლესობის მიერ წარმოდგენილი მამუკა ბახტაძის კანდიდატურა“, - ნათქვამია პრეზიდენტის განკარგულებაში.
 განკარგულების გამოცემამდე კომენტარი გააკეთა ანა ნაცვლიშვილმა. „ქრონიკის“ შენიშვნით, საგანგებო ბრიფინგზე, ანა ნაცვლიშვილმა  განმარტა, რომ პრეზიდენტი კანონმდებლობას დაემორჩილა, მისი პოლიტიკური სურვილი კი სულ სხვა იყო. 

ანა ნაცვლიშვილი: პრეზიდენტს კონსტიტუციით  შვიდ დღიანი ვადა აქვს, თუმცა შესაბამისი აქტი დღეს გამოიცემა. პრეზიდენტი მოქმედებს იმ ვალდებულების ფარგლებში,  რასაც აკისრებს კონსტიტუცია, მიუხედავად იმისა, რომ მას განსხვავებული პოლიტიკური პოზიცია აქვს და ეს ნათელი იყო, როდესაც მან ისაუბრა, რომ მისი შეხედულებით, მოცემულ სიტუაციაში, მმართველ გუნდს უნდა წარმოედგინა ბიძინა ივანიშვილის კანდიდატურა.

გია ვოლსკი: მისი კომენტარები მის თანამდებობას არ შეესაბამება. დაწყებული მასკარადიდან და დამთავრებული მისი სურვილების დაუმთხვევლობაზე მის ქმედებებთან. 

  მოსალოდნელი ცვლილებები მინისტრთა კაბინეტში
პრემიერის პოსტზე წარდგენილმა მამუკა ბახტაძემ მინისტრთა ახალი კაბინეტი  პარლამენტში  მომავალ უნდა წარადგინოს. მინისტრთა კაბინეტის ახალ შემადგენლობასთან დაკავშირებთ მედიაში სხვადასხვა  მოსაზრება ვრცელდება.  ერთერთი  ვერსიით, პოსტს დატოვებენ: ეკონომიკის, კულტურის, საგარეო და  ინფრასტრუქტურის მინისტრები. „კურიერის“ თანახმად,  მაია ცქიტიშვილს  იმ შემთხვევაში  ელის ცვლილება, თუ ეკონომიკის მინისტრად მას და არა თანაინვესტირების ფონდის  ხელმძღვნელს- გიორგი ბაჩიაშვილს  დაასახელებენ, რომელიც ასევე განიხილება  ეკონომიკის მინისტრის პოსტზე.  თუ მაია ცქიტიშვილი ინფრასტრუქტურის მინისტრის თანამდებობის შემდეგ ეკონომიკის  უწყებას ჩაიბარებს, მაშინ  მას ირაკლი ქარსელაძე შეცვლის.    რაც შეეხება, საგარეო  საქმეთა სამინისტროს- მიხეილ ჯანელიძეს  დავით ბაქრაძე ჩაანაცვლებს. კულტურისა და სპორტის ახალი მინისტრის  შესაძლო ვინაობა კი    გარკვეული  არ არის. თანამდებობას შეინარჩუნებს იუსტიციის მინისტრი  თეა წულუკიანი, ასევე  თანამდებობებზე დარჩებიან ძალოვანი მინისტრები. 
„ქრონიკის“ მიხედვით, უმრავლესობაში ღიად საუბრობენ, რომ ეკონომიკური გუნდის ცვლილებასთან ერთად პროგრამაში, რომელსაც პრემიერ-მინისტრობის კანდიდატი წარადგენს ახალი ეკონომიკური გათვლებიც უნდა იყოს. 

თამარ ჩუგოშვილი:  ჯერ-ჯერობით მე გამიჭირდება, რომ გითხრათ კონკრეტულად გვარები, სად შეიძლება ზუსტად ველოდოთ ცვლილებებს. ჩვენ, ძალიან სერიოზულად ვაპირებთ საპარლამენტო კონტროლის გაზრდას მთავრობაზე, ასე რომ ახალ პრემიერს, იმ გუნდს, რომელსაც მთავრობა გამოუცხადებს ნდობას, პარალამენტში ველოდებით ბევრად უფრო ხშირად, ბევრად უფრო აქტიურად და ბევრად უფრო მეტად სასაუბროდ იმ პრობლემებზე, რომელიც საზოგადოებას აწუხებს.

გიორგი ვოლსკი: მინისტრთა კაბინეტს სჭირდება ახალი ენერგია და გარკვეული პროგრამების განხორციელება, რომელიც არამარტო ახლახანს ან გუშინდელ შეხვედრაზე წარმოადგინა მამუკა ბახტაძემ, არამედ რამოდენიმე შეხვედრის პერიოდში, რომელიც უმრავლესობის ფორმატში გვქონდა ამ ხნის განმავლობაში.

მამუკა მდინარაძე: ეს არის ის შემთხვევა, როდესაც გარკვეული კონსულტაციები შეიძლება  იყოს, მაგრამ  პრემიერ-მინისტრობის კანდიდატის პრეროგატივაა, რომ  წარმოადგინოს მინისტრობის კანდიდატები. შესაბამისად,  რა თქმა უნდა, მამუკა ბახტაძე გაივლის კონსულტაციებს წინასწარ და იქნება შესაბამისი გადაწყვეტილებები, მაგრამ მე დღეს კონკრეტულ სახელებზე და გვარებზე ვერ ვისაუბრებ. 

გკითხავთ მაინც სახელებთან და გვარებთან დაკავშირებით, ბაჩიაშვილთან დაკავშირებით, რომელიც იქნება ეკონომიკის მინისტრი ან მაია ცქიტიშვილი.
არ შემიძლია, დღეს რომელიმე  კონკრეტულ სახელსა და გვარებზე ვილაპარაკო, მითუმეტეს იმ სახელსა და გვარებზე, რომლებიც პრემიერ-მინისტრობის კანდიდატმა უნდა წარმოადგინოს. 

ეს  ადამიანები იქნებიან  თქვენი გუნდის წევრები?
იმის გამო, რომ უკვე გაგეცით ამაზე პასუხი,  მოდი სხვანაირად გაგცემთ პასუხს, რომ თუ რომელიმე დეპუტატი რომელიმე კონკრეტულ ცვლილებაზე ან  სახელსა და გვარზე საუბრობს, ეს როგორც მინიმუმ სწორი არ არის იმიტომ, რომ  ასეთი ინფორმაციები ჯერჯერობით არ არის და პრემიერ-მინისტრობის კანდიდატს, ბატონ მამუკას არ გაუვლია ეს საკითხები  ჯერჯერობით გუნდში. 

... ადამიანი, როდესაც ცუდ მდგომარეობაშია ეკონომიკური კუთხით და მართლაც მაცივარი ცარიელი აქვს, მას სხვა სახის წარმატებები ნაკლებად ანაღვლებს და ჩვენც კონცენტრირება უნდა გავაკეთოთ თითოეული ოჯახის ეკონომიკურ მდგომარეობაზე და რაც შეიძლება, სწრაფ დინამიკაზე ასეთი პრობლემები გადაჭრის მიზნით. რადიკალურად აბსოლუტური უმრავლესობის ცვლილება, მგონია, რომ არ იქნება, არიან მინისტრები, რომლებიც გააგრძელებენ თავის საქმიანობას, იქნებიან ალბათ, რომლებიც არ გააგრძელებენ და შეიცვლებიან. 

ზვიად ძიძიგური: პერსონიფიკაციაზე, არაფრის თქმა არ შემიძლია, ვინაიდან ეს არის პრემიერ-მინისტრობის კანდიდატის პრეროგატივა. საქართველოს პარლამენტის კომიტეტებსა და ფრაქციებში იქნება განხილვა იმ კანდიდატურების, რომელსაც ის წარმოგვიდგენს და მაშინვე დავაფიქსირებთ პოზიციას, ახლა შეუძლებელია, ბავშვი ჯერ რომ არ დაბადებულა, ისე დავარქვათ აბრაამი.

კობა ნარჩემაშვილი: ჩვენ შეიძლება პრინციპში გავყოთ სამ ძირითად ნაწილად სამთავრობო ბლოკი. ეს არის ეკონომიკური პოლიტიკის ბლოკი. ეს არის სოციალური და კულტურული პოლიტიკის ბლოკი და ეს არის ე. წ. ძალოვანი ბლოკი. აი, ამ მიმართულებით რასაკვირველია მე ვისურვებდი სერიოზულ ინსტიტუციურ ტრანსფორმირებას, რომელიც აისახება ინსტიტუციების ძალიან წარმატებულ მოქმედებაში. ვფიქრობ, რომ თუ ამ შინაარსობრივ ცვლილებებზე იქნება საუბარი და ამ ინსტიტუციურ გარდაქმნებზე, მე არ გამოვრიცხავ უფრო მეტ ცვლილებებსაც.

სიმონ ნოზაძე: შს სამინისტრო სწორედ ფუნქციონირებს და აქ ცვლილებები არ არის საჭირო და რაც  შეეხება  ჩემთვის ეგ მოთხოვნები ცნობილია, რა თქმა უნდა ქალბატონი თეას გადადგომაზე.  მე ისეთი  შთაბეჭდილება მრჩება, თითქოს თვითმიზნად იქცა ზოგიერთი პოლიტიკურ ძალისთვის და  არასამთავრობო ორგანიზაციისთვისაც. თუკი ჩვენ სამართლის დადგენა გვჭირდება იმ კონკრეტულ  საქმეზე, იმ ტრაგედიაზე, რომელიც საქართველოს თავს დაატყდა, მაშინ მოდით, დაველოდოთ  ახალ რეალობას.
... ბაჩიაშვილთან პირადი ურთიერთობა არ მაქვს. ცნობილი ქირურგის შვილია, მე ეს ვიცი, მაგრამ იმდენად  კმაყოფილები არიან, ვინც მასთან მუშაობდნენ, რომ მან ყოველ შემთხვევაში ეკონომიკა იცის. 

გედევან ფოფხაძე: იუსტიციის მინისტრის შეცვლა იქნება უბრალოდ იმ ძველი გუნდის დასუსტება და ძველი გუნდის მიმართ გადადგმული ნეგატიური ნაბიჯი, რომელმაც 2012 წლის 1 ოქტომბრის გამარჯვებაში რეალურად მიიღო მონაწილეობა და იქნება იმ ღირებულებების დაზარალება, რომელიც უნდა იყოს ქართული ოცნების განმსაზღვრელი. 

დიმიტრი ცქიტიშვილი: საკმაო რესურსი გვაქვს იმისთვის, რომ ძლიან ძლიერი რამდენიმე კანდიდატი განიხილებოდეს...

დავით ბაქრაძეზე რას იტყვით?
თუნდაც, მათ შორის, თუმცა ვერ დავადასტურებ, არ მიმიღია მონაწილეობა კონსულტაციებში და არ ვიცი.

აკაკი ზოიძე: მოთხოვნა იქნება ახალ მთავრობასთან სწორედ დაჩქარება იმ სასიკეთო  ცვლილებებისა, რომლებიც უფრო  მეტ ადამიანს გამოიყვანს სიღარიბიდან და რომლითაც  გამდიდრდება უფრო მეტი ჩვენი მოქალაქე.  ეს არის ჩვენი მოთხოვნა. 

ჯანდაცვის მინისტრზე რას გვეტყვით?
ბატონი სერგეენკო, ჩემი აზრით, არის კარგი  მინისტრი. მთელი ამ წლების განმავლობაში, როცა ის მინისტრი იყო  თანამიმდევრულად ახორციელებდა იმ პროგრამას, რასაც საყოველთაო ჯანდაცვის პროგრამა ჰქვია. შესაძლოა,  ჩვენ ერთად ვიმსჯელოთ და კიდევ უფრო  დავაჩქაროთ გარკვეული სოციალური  ფორმებით.

გია ჟორჟოლიანი: ალბათ ეკონომიკის მინისტრიც, ამ ხედვის ჩამოყალიბებასთან ერთად, ალბათ შეიცვლება. ჩემი დამოკიდებულება ქალბატონი მაიასადმი, არის პოზიტიური და ის არის, ჩემი აზრით, ძალიან კარგი მომზადებული, კომპეტენტური ადამიანი, ადმინისტრაციის გამოცდილებით და მზად მყოფი იმისთვის, რომ მოისმინოს განსხვავებული აზრი. რადიკალური ცვლილებები არის საჭირო იმ თვალსაზრისით, რომ დაბალ-შემოსავლიანი ადამიანებისთვის შეიქმნას უკეთესი პირობები.
ჩემი პირადი პოზიციაა, რომ თეა წულუკიანი იმ მოწოდებების და განცხადებების ფონზე, რაც კეთდება, ჩემი აზრით არ უნდა შეიცვალოს. 

ზაქარია ქუცნაშვილი: საკადრო პოლიტიკიდან დაწყებული ეკონომიკური პოლიტიკით დამთავრებული თვისობრივი ცვლილებებია ქვეყანაში გასატარებელი. საკადრო პოლიტიკის კუთხით, მე ვამბობ, რომ უწყებების ხელმძღვანელები როგორც მთავრობაში, ასევე პარლამენტში უნდა იყვნენ ძალიან მომზადებულები, კვალიფიციურები, მოტივირებულები და "ქართული ოცნების" იდეალების ერთგულები. თამამად შემიძლია ვთქვა, რომ 2-3 სამინისტროს ინტეგრირება სხვა სამინისტროსთან თავისუფლად შეიძლება, რომ ჩვენი მთავრობა იყოს უფრო კომპაქტური და უფრო მობილური. მე არ ველოდები, რომ პარალამენტიდან ვინმეს მიიწვევენ მთავრობაში.

თეიმურაზ ჭკუასელი: მიხეილ გიორგაძე თავის მეგობრებთან ერთად ძალიან წარმატებული ბრენდის  დამფუძნებელია საქართველოში , ისთერნ პრომოუშენის და მან ბევრი რამ გააკეთა   ისეთი საინტერესო და  სწორედ ამან განაპირობა მისი, თავის დროზე,  მისი მოღვაწეობა ამ ფირმაში, მაგრამ ვერ გეტყვი. მე პირადად  მასთან  არანაირი პრეტენზია არ მაქვს, მაგრამ არიან  ადამიანები, განსაკუთრებით კულტურის სფეროში. ამას შეიძლება გამოეწვია უკმაყოფილება . მე გადავაწყდი რამდენიმე ადამიანს, რომელმაც დაასაბუთეს ეს. 

კახა კალაძე: რაც შეეხება მინისტრთა კაბინეტს, ამაზე გუნდში მსჯელობა უკვე დაწყებულია და უახლოეს მომავალში წარმოდგენილი იქნება პრემიერ-მინისტრის კანდიდატურის მხრიდან ადამიანები, თუ ვინ იქნებიან მინისტრობის კანდიდატები.  მამუკა არის ღირსეული ადამიანი, ამას იმიტომ, არ ვსაუბრობ, რომ ჩემი მეგობარია. მართლაც, ღირსეული პიროვნება არის, არის განათლებული ადამიანი და მე დარწმუნებული ვარ იმაში, რომ მამუკას ხელმძღვანელობით, მისი პრემიერობით ქვეყანაში ძალიან ბევრი მნიშვნელოვანი რეფორმა განხორციელდება და ჩვენ შევძლებთ ვუპასუხოთ იმ გამოწვევებს, რომელიც დღეს არსებობს ქვეყანაში. 

მთავრობის ახალ  შემადგენლობას საპარლამენტო  ოპოზიცია მხარს  არ დაუჭერს

რომან გოცირიძე: მთავრობა შედგება ორი ნაწილისგან ერთი არის ის, რომელიც აფუჭებს საქმეს - პირდაპირ მავნებლები და მეორე რომელიც არ აკეთებენ საქმეს - ანუ უქნარები. პირველ რიგში უნდა წავიდეს ის ხალხი, რომელმაც ზიანი მიაყენა ქვეყანას. ჩაიდინა მრავალი ბოროტება, შექმნა უსამართლო, ძალადობრივი სისტემა და ქვეყნა მიიყვანა ასეთ უმძიმეს სიღარიბემდე,  რასაც ამტკიცებს საერთაშორისო გამოკითხვები. ეს იყო უსამართლობის ტალღაზე გადამდგარი მთავრობა. პირველ რიგში უნდა წავიდეს ყველა ძალოვანი და უნდა წავიდეს იუსტიციის მინისტრი. ასევე ამ საქმესთან ირიბად თუ პირდაპირ დაკავშირებული ყველა პირი სოზარ სუბარით დაწყებული დამთავრებული შს მინისტრით. მთავრობის გადადგომა არის სერიოზული პოლიტიკური აქტი თუ მთავრობის გადადგომა მივიდა კვირიკაშვილისა და ჯანელიძის წასვლამდე მაშინ ეს არის აბსურდი, პიროვნული თვისებებით კვირიკაშვილი და ჯანელიძეც ათი თავით სჯობია იმ მავნებლებს, რომელთა დატოვებასაც ივანიშვილი აპირებს.

დავით ბაქრაძე: პრობლემა იმაშია, რომ ამ პროცესში არ არსებობს არანაირი პოლიტიკური ლოგიკა და ანგარიშვალდებულება საზოგადოების მიმართ ყველაფერი წყდება დახურულ კარს მიღმა. თვითონ ის ფაქტიც, რომ პრემიერობის კანდიდატ შეარჩიეს ადამიანი, რომელიც თვითონ ამ გუნდში კი ყველაზე ნაკლებად გამოცდილია, არ იცნობს საქართველოს მოსახლეობის დიდი ნაწილი ადასტურებს იმას, რომ ქართულ ოცნებას არ ესმის ქვეყნის წინაშე მდგომი პრობლემები და ხალხში არსებული გაჭირვება. ერთადერთი გამოსავალი არის ამ გუნდის მთლიანად შეცვლა მშვიდობიანი გზით და არა ცალკეული სახელების და გვარების გადანაცვლება ცალკეულ პოზიციებზე.

ზურა ჭიაბერაშვილი: ივანიშვილის ფავორიტები არიან ისინი, ვინც ყველაზე მეტად ასხივებენ ზიზღს და სიძულვილს. ამ თვალსაზრისით, წულუკიანი განსაკუთრებით გამორჩეულია და მას თუ რამე გადაარჩენს, სწორედ ის, რომ ამ ნიშნით მოსწონს ის ბიძინა ივანიშვილს. ..როგორ არის შესაძლებელი, რომ მთავრობას ვითომ უშვებდე ეკონომიკური პოლიტიკის გამო და ამდროს აწინაურებდე ფინანსთა მინისტრს, რომელიც ერთ-ერთი მთავარი პასუხისმგებელია იმ ეკონომიკური კრახისა, რაშიც ქვეყანა დღეს არის. თუ სიღარიბე იზრდება, რომელიც პირდაპირ არის დაკავშირებული პენსიების არ გაზრდასთან, სოციალური დახმარების სიების მოუწესრიგებლობასთან, რატომ არ ეხებიან ჯანდაცვის მინისტრს, დავით სერგეენკოს?

 შალვა ნათელაშვილის და ნინო ბურჯანაძის შეფასება
მამუკა ბახტაძის პრემიერ მინისტრობის კანდიდატად დასახელებას "ლეიბორისტული პარტიის" ლიდერი გამოეხმაურა. შალვა ნათელაშვილი ბახტაძეს კორუფციასა და ნეპოტიზმში ადანაშაულებს. ნათელაშვილი და ბურჯანაძე ვადამდელი არჩევნების დანიშვნას ითხოვენ.

შალვა ნათელაშვილი:  ბატონი ბახტაძე წარმოადგენს კორუფციისა და ნეპოტიზმის უმაღლეს პროდუქტს. თავისი მილიონნახევრიანი ხელფასით, 6000 ბინათ-მშენებლის გადაგდებით „ცენტრ პოინტში“ და ივანიშვილების ოჯახში საქართველოს რკინიგზიდან ბიუჯეტის კუთვნილი 1 მილიარდი დოლარის გადარიცხვით. ბრძოლა უნდა გაგრძელდეს, უნდა მივაღწიოთ რეჟიმის შეცვლას რაც შეიძლება ჩქარა და ამისათვის, პარლამენტის ვადამდელი არჩევნები და პარლამენტის თვით-დაშლა არის ერთადერთი გამოსავალი.

ნინო ბურჯანაძე: არც დღევანდელი პრემიერი და პრემიერობის კანდიდატი წყვეტს რამეს, არც უმრავლესობის რომელიმე წევრი, ერთმა კაცმა იცის, ვის სად ტოვებს, ერთმა კაცმა იცის ვის სად დანიშნავს და ეს სრულიად საკმარისია! ეს არის აბსურდი! სამარცხვინო ვითარება, რომელიც ქვეყნისათვის არის დამღუპველი. ამას სჭირდება ერთადერთი გამოსავალი, სასწრაფოდ უნდა შეიცვალოს საარჩევნო გარემო და უნდა დაინიშნოს ვადამდელი საპარლამენტო არჩევნები, რომ ეს აბსურდი, როდესაც ერთი მდიდარი კაცი წყვეტს ყველაფერს ქვეყანაში დამთავრდეს.

 რუსთავი2-ის თანახმად, „ბახტაძე და ივანიშვილი სავარაუდოდ   ორ დღეს (შაბათი და კვირა) გამოიყენებენ იმისათვის, რომ აქტიური კონსულტაციები გამართონ, ამის შემდეგ გაიმართება მინისტრთა კაბინეტის კანდიდატურებთან დაკავშირებით მსჯელობა უმრავლესობის ფორმატში და სავარაუდოდ, ორშაბათის ბიუროს სხდომაზე, მამუკა ბახტაძის ხელმძღვანელობით მინისტრთა კაბინეტის ახალი შემადგენლობა პარლამენტს წარედგინება.“

არასამთავრობო ორგანიზაციები წულუკიანის გადადგომას  ითხოვენ(„კურიერი“)
 „რუსთავი2ის“ თანახმად, გიორგი კვირიკაშვილის შემდეგ პერსონალურად თეა წულუკიანის საკითხი არის ყველაზე მნიშვნელოვანი თემა სამოქალაქო საზოგადოებისთვის. „კურიერის“ მიხედვით არასამთავრობო სექტორი  იუსტიციის მინისტრს კვლავ ადანაშაულებს მართლმსაჯულების სისტემაში არსებულ ყველა პრობლემაში და წულუკიანის გაშვებას მამუკა ბახტაძისგან მოითხოვს.

სულხან სალაძე: დიახ, იუსტიციის მინისტრი უნდა შეიცვალოს, ძალიან ცუდი შეტყობინება იქნება საზოგადებისათვის თუ ახალი მთავრობის შემადგენლობაში ჩვენ ვიხილავთ ძველ იუსტიციის მინისტრს. ჩვენ ვსაუბრობთ კონკრეტულ პრობლემებზე, კონკრეტულ ჩავარდნილ რეფორმებზე, იუსტიციის მინისტრის მოვალეობის შემსრულებელი გველაპარაკება პოლიტიკური აფილაციებით, რომ თურმე ჩვენი პოზიციები იდენტურია პოლიტიკური პარტიების და თუ ჩვენ ასე გვინდა, უნდა ვიბრძოლოთ არჩევნებში, როგორც პოლიტიკოსებმა და ა. შ. ჩვენ ვლაპარაკობთ კონკრეტულ ჩავარდნილ რეფორმებზე, ისინი ლაპარაკობენ პოლიტიკური შეფასებებით, ეს არის განსხვავება ჩვენს შორის.

გიორგი მშვენიერაძე:  როცა ადამიანები გამოდიან და ამბობენ, რომ სასამართლო იყო უსამართლო მათ გადაწყვეტილებებთან მიმართებაში, იყო დაუსაბუთებელი, არის რიგები, არის გაჭიანურებული პროცესები, ვისი ბრალია? იმის, რომ ქ-ნმა თეა წულუკიანმა ჩაატარა ე. წ. სამი ტალღის რეფორმა, რომელი საბოლოო ჯამში იყო შენიღბვა არსებული პრობლემების. რაც უფრო დიდხანს შეინარჩუნებს ქ-ნი თეა თანამდებობას, მით უფრო მეტად გაიზრდება პროტესტი და დაზარალდება თავად ხელისუფლება.

ეკა გიგაური: ძალიან მნიშვნელოვანია, რომ ეს მიმართულება ჩაბარდეს ახალ ადამიანს, რომელიც ახალი ფურცლიდან დაიწყებს ამ რეფორმებს, რადგან ბოლო პერიოდის განმავლობაში ვხედავთ მრავალრიცხოვან აქციებს და ეს აქციები ზუსტად იმიტომ ტარდებოდა, რომ ადამიანებს ჰქონდათ შეგრძნება, რომ მათი უფლებები არ იყო დაცული.

სოფო ვერძეული: ძალიან სამწუხაროა, რომ პრემიერ-მინისტრობის კანდიდატის გამოსვლაში არ იყო აქცენტი გაკეთებული მართლმსაჯულების სისტემაზე, მან ისაუბრა ბევრ თემაზე ძირითადად ეკონომიკური პოლიტიკის საკითხებზე, თუმცა არ აღნიშნა ის კრიზისი, რომელიც მართლმსაჯულების სისტემაში არსებობს და იმ პრიორიტეტების ჩამონათვალში, რომელიც მან გააჟღერა სამართალდამცავი სისტემის და მართლმსაჯულების სისტემის რეფორმირების საკითხი ხსენებული არ ყოფილა.

დავით ჯანდიერი: იუსტიციის მინისტრი დღეს არის აბსოლუტურადა გაკოტრებული, რომლის გადადგომას ითხოვს არასამთავრობო სექტორი, ყველა ოპოზიციური პარტია და რაც მთავარია ხალხი, თუ დღეს ჩვენ კვლავ ვთქვით ის, რომ სისტემა არ არის შესაცვლელი, თუ კვლავ ვიქნებით თანახმა იმაზე, რომ ასე გაგრძელდეს, როგორი მდგომარეობაც არის, რა თქმა უნდა ხვალინდელი დღე ამ სფეროში იქნება გაცილებით უფრო რთული.
“არაფრით გამორჩეული მინისტრი საქართველოს პრემიერ-მინისტრობის კანდიდატი გახდა”- BBC-ის რუსული რედაქცია („კურიერი“)

“არაფრით გამორჩეული მინისტრი საქართველოს პრემიერ-მინისტრობის კანდიდატი გახდა”-  რუსთავი2-ის თანახმად, BBC-ის რუსულმა რედაქციამ სტატია აღნიშნული სათაურით  გამოაქვეყნა. „კურიერის“ მიხედვით, პუბლიკაციაში ნათქვამია, რომ მმართველმა პარტიამ მამუკა ბახტაძის კანდიდატურას ერთხმად დაუჭირა მხარი. "ბევრი მიიჩნევს, რომ ეს ბიძინა ივანიშვილის პირადი გადაწყვეტილებაა","-წერია სტატიაში.

ვაშინგტონში კვირიკაშვილის გადადგომას უარყოფითად აფასებენ („კურიერი“)

გიორგი კვირიკაშვილის გადადგომასთან დაკავშირებით შეფასებები გაკეთდა ვაშინგტონში. 

კენტ იალოვიცი: გულწრფელად გითხრათ, არ მიყვარს შიდა პოლიტიკაზე კომენტარის გაკეთება, თუმცა მინდა ძირითადად შევეხო საქართველოში დემოკრატიზაციის პროცესს, რაც ამ კონტექსტში დიდ იმედგაცრუებად მიმაჩნია. საპარლამენტო სისტემაში მთავრობის გადადგომა პარლამენტში ნდობის დაკარგვის გამო ხდება და არა როდესაც გარეშე პირი ამბობს, რომ მას მთავრობის მიმართ ნდობა აღარ აქვს. წუხილი, რომელიც მაქვს და ადრეც ბევრჯერ დამიწერია, არის მესიებთან დაკავშირებული - დიდი ფიგურების გამო, ქართულ პოლიტიკაში და საქართველოში დამოუკიდებლობის შემდეგ, ასე ხდება. მაშფოთებს ის, რომ ერთი ადამიანი განსაზღვრავს, უნდა დარჩეს თუ არა მთავრობა. მესმის, რომ კვირიკაშვილის მთავრობა ზეწოლის ქვეშ აღმოჩნდა დემონსტრაციების და იმის გამოც, რომ ეკონომიკური ზრდა იმდენად კარგი არ ყოფილა, როგორც ხალხს სურდა. თუმცა ჩემთვის შემაშფოთებელია ის, რომ  მთავრობის მთელი შემადგენლობა მიდის პარტიის ლიდერის უკმაყოფილების გამო. ჩემი აზრით, ეს დემოკრატიის მშენებლობაში წინგადადგმული  ნაბიჯი არ არის. 

პოლ ქრიგო: ბახტაძე  36 წლისაა და არც მისი გამოცდილება ჩანს ფართო და ღრმა.  არ ვარ დარწმუნებ ული, თუ რამდენად დამოუკიდებელი  პიროვნება იქნება ის ივანიშვილისგან, რომელიც პარტიას ისევ ხელმძღვანელობს. კვირიკაშვილი დამოუკიდებლობის დღესთან დაკავშირებით საქართველოს საელჩოს მიღებაზე ვნახე. ყველა ფიქრობდა, რომ ის თანამდებობაზე დიდი ხნით იქნებოდა, თუმცა ერთ თვეზე ნაკლებ დროში ის უკვე მოვალეობას აღარ ასრულებს. არც ჩვენ მხარეს და პირადად მეც, ამის  შესახებ წარმოდგენა არ გვქონოდა. არ ვფიქრობ, რომ  საპარლამენტო სისტემაში ეს  უჩვეულო და უცნაურია, თუმცა საუბარია  ბიძინა ივანიშვილის პიროვნებაზე. მე მაინტერესებს, რამდენ ხანს აპირებს ის ქვეყნის ჩრდილიდან მართვას. 

მამუკა ბახტაძე აზიის განვითარების ბანკის პრეზიდენტს შეხვდა

პრემიერ- მინისტრობის   კანდიდატად დასახელების შემდეგ მამუკა ბახტაძე აზიის განვითარების ბანკის პრეზიდენტს შეხვდა.  დახურული შეხვედრის შემდეგ მამუკა ბახტაძემ და ტაკეჰიკო ნაკაომ განცხადებები გააკეთეს.  მხარეებმა საქართველოსა და აზიის განვითარების ბანკს შორის თანამშრომლობის საკითხებზე ისაუბრეს. 

მამუკა ბახტაძე: აზიის განვითარების ბანკის მთავარი მიზანი არის საქართველოს ინფრასტრუქტურული ფორმირება და სასურველ ნიშნულამდე განვითარება, მდგრადი ეკონომიკური ზრდის ხელშეწყობა და როგორც მთავარი პრიორიტეტი, საქართველოში სიღარიბის დაძლევა. ჩვენ გვაქვს აზიის განვითარების ბანკის სრული მხარდაჭერა მუნიციპალური და ურბანული ინფრასტრუქტურის განვითარებაში, ენერგეტიკასა და გზების მშენებლობაში. ამ მიმართულებებით აზიის განვითარების ბანკი პირდაპირ პასუხობს ჩვენს გამოწვევებს და გვეხმარება ინკლუზიური და მდგრადი ეკონომიკური ზრდის მიღწევაში.

ტაკეჰიკო ნაკაო: განვიხილეთ მიკროეკონომიკური საკითხები, ვისაუბრეთ სტრუქტურულ რეფორმებზე და რა სახის დახმარება შეიძლება გავუწიოთ საქართველოს ვითარების გაუმჯობესების მიზნით.  მივულოცე მას პრემიერ -მინისტრის პოსტზე  წარდგენა. მთავრობის შეცვლა ქვეყნისთვის მნიშვნელოვანია მომენტია და ჩვენ გავაგრძელებთ ქვეყნის კურსის მხარდაჭერას.  2006 წლიდან ჩვენ მნიშვნელოვანი დახმარება გავუწიეთ საქართველოს. მომდევნო 3 წლის განმავლობაში იგეგმება  მილიარდ ორასი მილიონის გამოყოფ ინფრასტრუქტურული პროექტებისთვის.  
დაძაბულობა პანკისში

ახმეტის მუნიციპალიტეტის სოფლებში, დუისსა და ბირკიანში  დღის პირველ ნახევარში, შინაგან საქმეთა სამინისტროს სპეციალური დანიშნულების რაზმი და დიდი რაოდენობით სამართალდამცავები  იქნა მობილიზებული. 
„ქრონიკის“ თანახმად, სამართალდამცველები ხეობაში მოქალაქეებმა გამოიძახეს.  გავრცელებული ცნობით,  ხეობაში დაძაბულობა გამოიწვია რუსეთის სახელმწიფო ნომრებით მოძრავ ავტომანქანებზე ჩეჩნეთის პრეზიდენტის რამზან კადიროვის მამის, ახმად კადიროვის დიდი ზომის ფოტომ.  ერთერთი ვერსიით, ამავე ავტომანქანებიდან სკანდირებდნენ სიტყვებს „ახმადი ძლიერია“. რამაც ადგილობრივთა გაღიზიანება გამოიწვია. მათ ავტომობილებიდან ახმად კადიროვის ფოტოების მოხსნა მოითხოვეს, რასაც დაპირისპირება მოჰყვა.
 შს სამინისტროს ინფორმაციით, კონფლიქტის გამო და გართულებების თავიდან აცილების მიზნით , ადგილზე მობილიზებული იყო  განსაკუთრებულ დავალებათა დეპარტამენტის 2 ჯგუფი, რომელმაც ტერიტორია მალევე დატოვა. რუსთავი2-ის ეთერში  ალეკო კვახაძეზე დაყრდნობით ითქვა, რომ  კადიროვის სურათით დაწყებულ სამანქანო მსვლელობაში მონაწილეობდა სოფ. ომალოს რწმუნებული რუსლან ალხანაშვილი საკუთარ ძმასთან ერთად. 
რუსთავი2-ის თანახმად, ექსპერტები არ გამორიცხავენ, რომ ბირკიანის ინციდენტი მაჩალიკაშვილის საქმეს, ჩატაევის ლიკვიდაციას და საქართველოში გროზნოს მერის საიდუმლო ვიზიტსაც უკავშირდებოდეს.

ალეკო კვახაძე: რამზან კადიროვის რეჟიმის მხრიდან წამოსული პროვოკაცია არის, ამის მიზანი იყო მოსახლეობის განწყობების მოსინჯვა, რადგან საჯარო აქტივობა კადიროვის ხალხის მხრიდან ჯერჯერობით პანკისის ხეობაში არ არის დაფიქსირებული. ვინ ამ კადიროვის მომხრეთა კოლონაში მონაწილეობდნენ, იყვნენ ძმები ალხანაშვილები და ერთ-ერთი მათგანი არის ახმეტის მუნიციპალიტეტში ადგილობრივი ხელისუფლების წარმომადგენელი, სოფ. ომალოს ტერიტორიულ ორგანოს წარმომადგენელი. ეს ორმაგად საგანგაშოა, როდესაც ოფიციალური პირები საქართველოდან მონაწილეობდნენ, იმ ადამიანის დაგეგმილ აქციებში, ვინც პირდაპირ უარყოფს საქართველოს ტერიტორიულ მთლიანობას.

ლუიზა მეთოშვილი: იმ ფონზე, როდესაც პანკისთან მიმართებაში საზოგადოებაში არსებობს ბევრი სტერეოტიპი, სტიგმა და როგორც რაღაც საფრთხის შემცველ ნაწილად აღიქმება საზოგადოების მხრიდან, ეს უფრო მეტად აჩენს ისტერიკას და შიშს საზოგადოებაში და ვფიქრობთ, რომ ეს ინცინდენტი არ იყო იმ მასშტაბის, სადაც აუცილებელი იყო სპეცრაზმის ჩართულობა და ამხელა მასშტაბით ჩართულობა. კადიროვის ხელისუფლება წარმოადგენს რუსეთის სახეს, ამიტომ  ჩვენთვის მიუღებელია. ჩვენთვის ორმაგი მტერია რუსეთი, როგორც ისტორიული სამშობლოს კუთხით, ასევე საქართველოსთან მიმართებით. 

რამაზ ბაღაკაშვილი: გავიგე, რომ ზოგი თავის მანქანებით ,დღეს რამადანი მორჩა და თავისებურად გამოხატავენ, ყველა წრე თავისას გამოხატავს. ერთ-ერთ მაშინაზე, „ახმადსილაო“ კადიროვის დროშა და აქაურ სალიფატები თუ ვაჰაბისტები არ მოეწონათ ესა და იქიდან მოხდა შელაპარაკებაო. მილიცია მობილიზებული იყო, მაგრამ მილიციაც მე რომ მოვდიოდი იქ უკვე მიდიოდნენ, სანამ სოფელში შემოვიდოდი, მიდიოდნენ. 

ვახტანგ ფარეულიძე: არა მგონია, აქ ნამდვილად პროვოკაციას ადგილი ჰქონოდა, უბრალოდ რასაც ვფიქრობ, რომ სოფლის ბიჭები ეს რომ ჩეჩნეთის დროშაა და კადიროვი იქაური პრეზიდენტია. ალბათ ამ სიტუაციით გამოვიდნენ და პროვოკაცია არ მგონია. 

სერგო ფარეულიძე: კადიროვები არიან პუტინის ხალხი. პუტინი კიდევ ჩვენ საქართველოს არ გვიყვარს, არც მისი ხალხი გვიყვარს. 

ფიქრობთ, რომ ეს  შეგნებული პროვოკაცია იყო?
ნამდვილად არ ვიცი, ვკითხულობდი საიდან მოდის ეს ყველაფერ ითქო და მგონი დაადგენენ. 

ავტომობილი, რომელზეც კადიროვის მამის ფოტო იყო გამოფენილი,  რუსულ ნომრიანი წარწერით იყო?
ვერც მაგას გეტყვით. დროშა ერთ პიროვნებას ჩამოუხსნეს. 

თქვენმა შვილმა ჩამოხსნა?
კი. 

ვახტანგ ფარეელიძე: ფიზიკური დაპირისპირება საერთოდ არ ყოფილა. მე შევესწარი ფაქტს. კი ახლა ხეობას, რა თქმა უნდა, ჩეჩნეთის დროშის გამოკვრა სადღაც და ვიღაცების სურათების გამოკვრა ხეობისთვის მიუღებელია. ხეობა არ მიიღეს ესეთ რამეს და წყნარად, ტკბილად დაშორდნენ ერთმანეთს, არაფერი დაპირისპირება არ ყოფილა.

მამუკა არეშიძის და ირაკლი სესიაშვილის კომენტარი პანკისის მცირე კონფლიქტზე
მამუკა არეშიძე არ გამორიცხავს პანკისში მომხდარი ინციდენტი რომელიმე პოლიტიკური ძალის მიერ იყოს ინსპირირებული. საკითხს თავდაცვის კომიტეტის თავმჯდომარეც გამოეხმაურა.

მამუკა არეშიძე: პროვოკაცია იყო ,თუ სხვა ტიპის ამბავი იყო, მე ამ შემთხვევაში ნიუანსებზე მაქვს ლაპარაკი, ნიუანსური თვალსაზრისით ის, რაც იქ მოხდა, ჩვეულებრივ, ცარიელ ადგილზე არ ჩნდება. კიდევ ერთხელ ვიმეორებ, სქემა ასეთია: მაჩალიკაშვილმა დაანონსა იქ საპროტესტო აქცია, აბსოლუტურად გასაგებია ჩემთვის ეს საპროტესტო აქცია, ასევე როგორც გაუგებარია მის მიერ ნათქვამი ფრაზა "პანკისი, ვპირდები ქართველებს პანკისი საქართველო აღარ იქნება" და ამ ფრაზას მე არავითარ შემთხვევაში არ მივიღებ არცერთი პანკისელისაგან და არცერთი საქართველოს მოქალაქისაგან. ლოგიკა გკარნახობს, რაც არ უნდა საპროტესტო აქცია დაანონსო პანკისში თუ ეს არ გაისმა საერთო სახელმწიფოს დონეზე აზრი არ აქვს. ე. ი ვიღაცას ჭირდებოდა, რომ ეს პანკისში მომხდარიყო.

ირაკლი სესიაშვილი: გარკვეულ ჯგუფებს შორის იყო დაპირისპირება. ამ დაპირისპირებას ჩემი აზრით, არ ჰქონდა წინასწარ გამიზნული განსაზღვრული მოქმედებები. ეს უცებ წარმოიქმნა ჯგუფებს შორის შელაპარაკების ვითარებაში, ამიტომ შსს კარგია, რომ დროულად ჩაერია და აღარ მოხდა სიტუაციის გამწვავება.

 „ქრონიკის“ თანახმად, ინციდენტი რელიგიურ დღესასწაულს დაემთხვა. მუსლიმები  რამადანის დასრულებას და ერთ-ერთ ყველაზე მნიშვნელოვან დღესასწაულს რამადან ბაირამს აღნიშნავდნენ. დღესასწაული 3 დღის განმავლობაში გაგრძელდება.
თემირლან მაჩალიკაშვილის ოჯახი პანკისსა და თბილისში აქციებს აანონსებს („მაესტრო“)

„მაესტროს“ ცნობით, მაჩალიკაშვილები სამშაბათიდან პანკისსა და თბილისში აქციებს აანონსებენ. მოთხოვნა უცვლელია, სპეცოპერაციისას მოკლული თემირლან მაჩალიკაშვილის უდანაშაულოდ ცნობა და ოჯახისათვის დაზარალებულის სტატუსის მინიჭება.    მაჩალიკაშვილების თქმით,  რამადანის მარხვის დასრულებიდან 3 დღის განმავლობაში ხეობაში  დღესასწაულია და ამ  დროის გასვლის შემდეგ, ისინი პანკისის ხეობის სოფელ დუისში და პარალელურად თბილისში, პარლამენტის შენობასთან დაიწყებენ საპროტესტო აქციების გამართვას.  

მალხაზ მაჩალიკაშვილი: მე საქართველოში დავიბადე და გავიზარდე, მე თვითონ საქართველოს შვილი ვარ. ეს ჩემს სამშობლოდ მიმაჩნია, მაგრამ ამ სამშობლოში ამ ხეობაში მე შემიძლია ეს ვთქვა ხმამაღლა და ვაცხადებ ამას, სადაც ჩვენ ვსხედვართ აქ იქნა ტერორისტული აქტი ჩატარებული, ეს იყო ტერაქტი და სხვა არაფერი, ეს იყო ტერაქტი მიზანმიმართულად, ჩატარდება აქციები ხეობაში და თბილისში. როცა შვილს გიკლავენ, ამას ახსნა არ აქვს. იმას, რომ მიუმატო, ჯერ შვილი მოგიკლეს, შემდეგ ჩაგიდეს ხელყუმბარა, ამ ყველაფრის დასაფარად უგულობა გამოიჩინეს და ბავშვი დაადანაშაულეს ტერორიზმში. 

ელენე მაჩალიკაშვილი: უდანაშაულოდ ჩაგვიცხრილეს ლოგინში მწოლიარე ბავშვი. მე მაშინ გამომძიებელსაც გამოვუცხადე მეტნაკლებად მესმის ის ბავშვი იმ დღეს მკვდარი იყო, მშობლების გარეშე გაიტაცეს და წაიყვანეს საავადმყოფოში, ის მკვდარი იყო. ვითომ მთავრობისგან, როგორც საქართველოში გაზრდილი, როგორც ქართველი ერის მოყვარული, როგორც ჩემს შვილებისა და შვილიშვილებს საქართველოს სიყვარული მივეცი, ასე დაგვღუპეს. 

„მაესტროს“ ეთერში ასევე ითქვა, რომ სამშაბათიდან თბილისსა და პანკისში დაგეგმილი საპროტესტო აქციებისას, მალხაზ მაჩალიკაშვილი მამუკა ბახტაძესთან შეხვედრასაც მოითხოვს. 

ინტერვიუ ციხიდან - პანკისის უხუცესთა საბჭოს წევრი ამბობს, რომ პოლიციის მხრიდან შურისძიების სამიზნე გახდა („კურიერი“)

პატიმარი ნუგზარ ქავთარაშვილი ამბობს, რომ მას პოლიცია რამდენიმე წელი   იარაღისა და საბრძოლო   მასალის შეძენა შენახვას ედავება , თუმც არაფერი მსგავსი არ ჩაუდენია. პანკისის უხუცესთა საბჭოს წევრი ამტკიცებს, რომ ის პოლიციის მაღალჩინოსნის ინტერესს ემსხვერპლა.  რუსთავი2 ის ეთერში ითქვა,   რომ განსასჯელმა ციხიდან  ინტერვიუ „კურიერს“ სააპელაციო სასამართლოში გადაწყვეტილების მიღებამდე ორი დღით ადრე მისცა.  გავრცელებული ცნობით, საქმეზე განაჩენი ორშაბათს გამოცხადდება.

 რუსთავი2-ის თანახმად, ნუგზარ ქავთარაშვილი 2016 წლის 2 აგვისტოს თბილისში ბათუმის პოლიციამ დააკავა. ახალგაზრდა მამაკაცი ირწმუნება, რომ იმ დღეს პანკისიდან ცოლი, 4 მცირეწლოვანი შვილი, საოპერაციო დედა და და ჩამოიყვანა. საქმის მასალებში კი წერია, რომ ქავთარაშვილი 2 აგვისტოს ბათუმიდან დედაქალაქში დაბრუნდა, თბილისში მივლინებით მყოფ აჭარელ სამართალდამცველებს კი მიუვიდათ ოპერატიული ინფორმაცია, რომ მამაკაცს საკუთარი ავტომობილით იარაღი და საბრძოლო მასალა გადაჰქონდა. იგი თამარაშვილი-უნივერსიტეტის ქუჩის კვეთაზე აიყვანეს. 
ქეთი ჩუხაშვილი (ა/ო „ადამიანის უფლებების მონიტორინგის ცენტრი“): განაჩენი არსებითად ეყრდნობა პოლიციის 4 თანამშრომლის ჩვენებას, რაც პრობლემურია და ევროპული სასამართლოს სტანდარტებით პოლიციის თანამშრომლები განიხილებიან დაინტერესებულ პირებად მხოლოდ და მხოლოდ მათ ჩვენებებზე დაყრდნობა გამამტყუნებელი განაჩენის არღვევს სამართლიანი სასამართლოს უფლების სტანდარტს. საქმეში არ არის არც ერთი ნეიტრალური მტკიცებულება. არ არის სხვა მოწმეთა ჩვენებები, არ არის ექპერტიზის შედეგები, არ არის საგამოძიებო მოქმედების ამსახველი ფოტო ან ვიდეო გადაღება და არ არიან გამოკითხულები ნუგზარ ქავთარაშვილის ოჯახის წევრები და მასთან ახლოს მყოფი პირები. 

ნუგზარ ქავთარაშვილი: უხუცესთა საბჭოს თავმჯდომარის მოადგილემ დამირეკა. მე ვარ ერთ-ერთი წევრი უხუცესთა საბჭოს და რაღაც საქმე გვქონდა, ხალხი შესარიგებელი ქ. ბათუმში. ჩამოვედი თურქეთიდან და შევხვდი მაგ ადამიანებს. ორივე მხარეს და შევარიგე იმ დღესვე. ერთ-ერთი პიროვნებით დაინტერესებული იყო ლაშა გოგნიაშვილი ანუ მფარველობდა მაგ კაცს.

რატომ იყო ეს ორი მხარე ერთმანეთთან დაპირისპირებული?
ერთ-ერთი იყო თურქეთის მოქალაქე. იმან ძალიან სერიოზული ინვესტიცია გააკეთა ბათუმში და ეს მეორე მხარემ დააგდო. ჩავიდა პანკისში, შეხვდა უხუცესთა საბჭოს და სთხოვა დახმარება.

ვინც გადააგდო, მასთან ჰქონდა ინტერესი გოგნიაშვილს?
კი, ეგ ყველამ იცის ბათუმში. 

ნონა ქავთარაშვილი: რომ გადაიყვანეს, რატომ არ ამოვიდნენ ქავთარაძის ქუჩაზე მდებარე ბინაში. იქნებ, უფრო მეტი იარაღი ინახებოდა ამ ბინაში. არავითარი ჩხრეკვა, არავითარი დაკითხვა არ ჩატარებულა. მე ვადასტურებ, რომ 2 აგვისტოს სოფელ დუისიდან რომ გამოვდიოდი, მე თვითონ ჩავალაგე ნივთები, თვითონვე ამოვალაგე, როცა ავდიოდით ბინაში, მივეხმარე ჩემს ძმას. მაგას არავითარი ცეცხლსასროლი იარაღი არ გააჩნდათ. 

ზაზა სარალიძე: მთავრობის დათხოვნა ჩემი და მაჩალიკაშვილის საქმის გადაფარვას ნიშნავს 

ზაზა სარალიძე შინაგან საქმეთა სამინისტროში იმყოფებოდა და  გამოკითხვაზე, ადვოკატთან ერთად, ორი საათი დაჰყო. 
ზაზა სარალიძე: სულ ყველა  გამომძიებლებიდან დაწყებული, დამთავრებული გენერალური პროკურორით და პლიუს გენპროკურორს თუ ვინმე მფარველობდა და თუ ვინემ გამოიკვეთება ამ საქმეში, ყველას დაკავებას  ვითხოვ. 
არასრულწლოვნები, ვინც ხორავას ქუჩაზე იმყოფებოდნენ 1 დეკემბერს?
წესით აქამდე უნდა მიეცათ ყველა პასუხისგებაში და ვნახოთ, ეხლა რა ნაბიჯებს გადადგამენ. ერთი ფაქტია, რომ ჩემი გადასახედიდან შსს მცდარი გზით მიდის, მაგრამ თავიანთი გადასახედიდან შეიძლება, სწორ გზაზე ადგანან. 

დღესდღეობით მთავრობის დათხოვნა ჩემი და მაჩალიკაშვილის საქმის გადაფარვას ნიშნავს.

... პასუხებს ჯერ ვერაფერზე ვერ ვცემ, იქედან გამომდინარე, რომ ეს არის დაკითხვის პროცესი. ელემენტარული მინდა გითხრათ, რომ სასამართლოს ჩვენებებიც არ არის გადმოგზავნილი ამათთან და ჯერ რა შედეგი იქნება ან რაზე უნდა იმსჯელონ ისიც არ ვიცი. ჯერჯერობით ფაქტია, რომ პროკურატურის ხაზს მიყვებიან, მარგამ ყველაზე დიდი უბედურება ის არის, ესენი რა დასკვნასაც დადებენ, პროკურატურამ უნდა განიხილოს ეს საქმე და აზრი რა აქვს ვეღარ ვხვდები. ფარდულთან დაკავშირებითაც იყო საუბარი. სისხლის მიმართულებები არ იყო აღწერილი ექსპერტიზაში, რაც განადგურებულია და ამას ხელახლა ვერავინ ვეღარ დაადგენს.
„მოამბის“ თანახმად, არ არის გამორიცხული დამატებითი კითხვების შემთხვევაში, უწყებაში სარალიძესთან შეხვედრა კიდევ ერთხელ გაიმართოს. 

საპარლამენტო კომისია ხორავას საქმეზე მუშაობას აგრძელებს

ხორავას ქუჩის საქმეზე შექმნილი დროებითი საგამოძიებო კომისია მომავალ კვირას რამდენიმე სხდომას გამართავს. სხდომაზე პირველად მოკლული არასრულწლოვნების სარალიძის და დადუნაშვილის მშობლებს და მათ ადვოკატებს მოუსმენენ. სხდომის გამართვამდე კომისიის თავმჯდომარის მოადგილე, ანრი ოხანაშვილი არსებულ რისკებზე და საფრთხეებზე საუბრობს და ამბობს, რომ კომისიაში ექსპერტებად მიწვეულნი არიან ზაზა ჭაია და ირაკლი ქადაგიძე, რომელთა მიმართ საზოგადოებაში კრიტიკული დამოკიდებულებაა. დეპუტატის ცნობით, აღნიშნული პირები 2012 წლამდე სამართალდამცავ ორგანოებში მაღალ თანამდებობაზე მუშაობდნენ. უმრავლესობა ევროპულ საქართველოს ურჩევს, ჭაია და ქადაგიძე კომისიიდან გაიწვიოს და კომისიაში ისეთი პირები წარადგინონ, რომელთა მიმართ საზოგადოების ნეგატიური დამოკიდებულება არ იქნება. 

რა წერია ხორავას ქუჩაზე მკვლელობის საქმის განაჩენში ( „მოამბე“) 

საზოგადოებრივმა მაუწყებელმა მაყურებელს ხორავას ქუჩაზე მკვლელობის საქმეზე გამოტანილი განაჩენის სამოტივაციო ნაწილის დეტალები გააცნო. „მოამბის“ თანახმად, 100-გვერდიან სამოტივაციო ნაწილში დეტალურად არის განმარტებული, რა გარემოებებზე დაყრდნობით შეუცვალა მოსამართლე ეკა არეშიძემ დავით სარალიძის მკვლელობაში ბრალდებულ გ. ჯ-ს მუხლი და მხოლოდ განზრახ მკვლელობის მცდელობაში სცნო დამნაშავედ.

განაჩენის მიხედვით, 12 ჭრილობიდან სარალიძის სიკვდილის მიზეზი მარცხენა ბარძაყის ზედა ნაწილში მიყენებული ჭრილობა გახდა, თუმცა გ. ჯ-ს მიერ ამ სასიკვდილო ჭრილობის მიყენების ფაქტი სასამართლოში ვერ დადასტურდა.

რაც შეეხება კიდევ ერთ მოკლულ არასრულწლოვან ლევან დადუნაშვილს, ბრალდებულ გ. ბ-ს მიერ დადუნაშვილის მკვლელობის ფაქტს მოსამართლე რამდენიმე მოწმის ჩვენებით ამყარებს, მათ შორის იმ მოწმეებით, რომლებმაც დაინახეს, როგორ მოიქნია არასრულწლოვანმა ნაცრისფერი დანა მსხვერპლის მისამართით, შემდეგ კი ცივი იარაღი იქვე მდგარ ონკანთან გარეცხა.

 განაჩენის სამოტივაციო ნაწილი მხარეებს  გუშინ გადაეცა.   „მოამბის“ ეთერში აღინიშნა, რომ ამ დოკუმენტითაც  თავდაპირველად მოზარდებს შორის გაუგებრობა  51-ე სკოლის საპირფარეშოში  დაიწყო, ამის შემდეგ მოზარდების ნაწილი რეკავს მათ ახლობლებთან, სხვა სკოლებში. როდესაც ის მოზარდები მოდიან იკრიბებიან 51-ე სკოლის ეზოში. თავდაპირველად მოწმეების ჩვენებებით ისინი გადაინაცვლებენ ე. წ. ნანგრევებთან, ამის შემდეგ კი მიდიან ხორავას ქუჩაზე. ხორავას ქუჩაზე სიტუაცია უკიდურესად მას შემდეგ იძაბება, რაც რამდენიმე მოზარდი ფარდულში შედის, მათ შორის  დავით სარალიძე, სადაც მას ბასრი იარაღით ჭრილობებს აყენებენ. თუმცა, მოსამართლე ამ სამოტივაციო ნაწილში აღწერს, რომ გ. ჯ.-ს მიერ დავით სარალიძისთვის მიყენებული ჭრილობებიდან არც ერთის შედეგად არ დამდგარა სიკვდილი, შესაბამისად გ. ჯ-სთვის შეფარდებული განზრახ მკვლელობა უნდა გადაკვალიფიცირდეს, როგორც  მკვლელობის მცდელობა. 

 „მოამბის“ ცნობით,  „სასამართლო   აღნიშნავს  რომ მტკიცებულებათა  გ. ჯ-მ სარალიძეს დანით მიაყენა სიცოცხლისთვის სახიფათო ჭრილობები მუცლის ღრუსა და გულმკერდის არეში. თუმცა, გონივრულ ეჭვს მიღმა ვერ დადასტურდა გ. ჯ-ს მიერ სარალიძისთვის მარჯვენა ბარძაყის ნაკვეთ ნაჩხვლეტი ჭრილობის მიყენების ფაქტი, რაც გახდა სწორედ სარალიძის სიკვდილის უშუალო მიზეზი. ამდენად, ვინაიდან უტყუარად არ დგინდება მიზეზობრივი კავშირი გ. ჯ-ს ქმედებასა და დამდგარ შედეგს, სიკვდილს შორის, მისი ქმედება დამთავრებული მკვლელობიდან და გადაკვალიფიცირდეს  მკვლელობის მცდელობაზე."  

საზოგადოებრივი მაუწყებლის შენიშვნით, მოსამართლე  განმარტავს რატომ არ გაითვალისწინა მოწმე მ. კ.-ს ჩვენება, რომელიც ხორავას ქუჩაზე  ადგილზე იმყოფებოდა,  როგორც მოსამართლე აღნიშნავს,  ამ მოწმემ მ. კ.-მ სხვადასხვა გვარი  ინფორმაცია მიაწოდა სასამართლოს, შესაბამისად,  ეს იყო ურთიერთგამომრიცხავი ჩვენება. 

სასამართლომ ასევე არ გაითვალისწინა ბრალდებულების გ. ბ-ს და გ. ჯ.-ს ჩვენები, როგორც მოსამართლე მიუთითებს ამ დასაბუთების ნაწილში, მათ ჩვენები იყო ურთიერთგამომრიცხავი და საწინააღმდეგო   იმ მოწმეების, რომლებიც ხორავას ქუჩაზე იქ შემთხვევის ადგილზე იმყოფებოდნენ. ასევე,  ერთ-ერთა ბრალდებულმა გ. ბ-მ ამ ჩვენების დროს განაცხადა, რომ  სულ სხვა პირებს და მოზარდებს ეჭირათ დანაშაულის იარაღი, რაც მოსამართლის მიერ არ მოხდა სანდოდ მიჩნეული. 

 სამოტივაციო წერილის მიხედვით, "გ.ბ-მ განმარტა, რომ დაინახა ფარდულში ჩხუბის დროს გ. ჯ. , რომელსაც ხელში არაფერი ეკავა, რადგან ორივე ხელზე კარგად დააკვირდა, მაშინ, როდესაც არც თავად ბრალდებული გ. ჯ უარყოფს იმ ფაქტს,  რომ ფარდულში ჩხუბის დროს მან ამოიღო დანა და უქნევდა დ. ს-ს. გ. ბ-მ განმარტა, რომ ფარდულში ჩხუბის დროს დაინახა, რომ  მ.კ-ს ხელში რაღაც ეკავა, რომლის მხოლოდ წვერი დაინახა, რადგან მუჭიდან ჰქონდა გამოყოფილი და ასევე, დაინახა რომ  გ.მ უკნიდან ურტყამდა დ.ს-ს და ამ დროს ხელში ეკავა რაღაც ნივთი, რომლის მხოლოდ ცალი მხარე დაინახა.  მაშინ, როდესაც არცერთმა თვითმხილველმა მოწმემ, მათ შორის ბრალდებულის მეგობრებმა  და არც თანაბრალდებულმა დაადასტურა ფარდულში ჩხუბის დროს სხვა ვინმეს ხელში რაიმე საგნის ან იარაღის არსებობა. სასამართლო ვერ გაიზიარებს ბრალდებულ  გ.ბ-ს არასანდო ჩვენებას  რომელიც ა ის ურთიერთსაწინააღმდეგო და ეწინააღმდეგება სასამართლოს მიერ დადგენილ ფაქტებს.  სასამართლო ასევე ვერ გაიზიარებს  ბრალდებულ გ. ჯ-ს ჩვენებას რომ  იგი იმყოფებოდა აუცილებელი მოგერიების მდგომაროებაში. "

განაჩენის სამოტივაციო ნაწილიდან ირკვევა, რომ გადაწყვეტილების მიღებისას მოსამართლე ძირითადად ეყრდნობოდა სამხარაულის ექსპერტიზის ბიუროს დასკვნებს.  მან არ გაითვალისწინა საქმეში დამოუკიდებელი ექსპერტის სტატუსით ჩართულების მაია ნიკოლეიშვილის და ასევე, ომარ ჯოხაძის ჩვენებები, რადგანაც ეს იყო ურთიერგამომრიცხავი ჩვენებები და ეს მოწმეები ვერ ასახავდნენ კარგად თუ რას ემყარებოდა მათი დასკვნები. 

 დაზარალებული მხარის ადვოკატებს კომენტარი გუშინ არ გაუკეთებიათ.
ვანო მერაბიშვილის ციხიდან გაყვანის საქმე - ომბუდსმენი შსს-გან გამოძიების დაწყებას ითხოვს

სახალხო დამცველი ვანო მერაბიშვილის ციხიდან გაყვანის საქმეზე შინაგან საქმეთა სამინისტროსგან გამოძიების დაწყებას ითხოვს. ნინო ლომჯარიას თქმით, ეს  პირდაპირ კავშირშია ხორავას ქუჩის მკვლელობის საქმესთან, რადგან გაირკვევა, რა ინფორმაცის ფლობს მერაბიშვილის გაყვანის შესახებ სასჯელაღსრულების ყოფილი მაღალჩინოსანი, მირზა სუბელიანი და იყენებდა თუ არა ამ ინფორმაციას იმისთვის, რომ ხორავას ქუჩის მკვლელობის საქმეში პასუხისმგებლობას გაქცეოდა. ომბუდსმენი  ამბობს, რომ სტრასბურგის სასამართლოს გადაწყვეტილების მიხედვით, სახელმწიფოს ამ საქმის გამოძიების ვალდებულება ისედაც აქვს.

ნინო ლომჯარია: სტრასბურგის სასამართლომ თავის გადაწყვეტილებაში თქვა, რომ სახელმწიფომ ვერ დაადასტურა მისი არ გაყვანის ფაქტი და ჩათვალა ფაქტი დადასტურებულად. სახელმწიფოს აქვს ვალდებულება, რომ გამოიძიოს პატიმრის ციხიდან გაყვანის ფაქტი. ეს აუცილებლად იქნება იმ რეკომენდაციაში, რასაც მინისტრთა კომიტეტი მისცემს ხელისუფლებას და ეს იქნება სავალდებულოდ შესასრულებელი იმიტომ, რომ საქმე ეხება მე-18 მუხლის დარღვევას, რომელიც არის ძალიან სერიოზული დარღვევა ქვეყნისთვის. იქიდან გამომდინარე, რომ არაერთ საქმეში ფიგურირებს ოთარ ფარცხალაძის გვარი, მათ შორის ხორავას ქუჩის საქმის გარშემოც იყო არაერთხელ გაჟღერებული, იქიდან გამომდინარე, რომ ერთ-ერთი ბრალდებული არის სწორედ მირზა სუბელიანი, რომლის ბიოგრაფიაც უკავშირდება სწორედ ვანო მერაბიშვილის საკნიდან გაყვანის ფაქტს, ვფიქრობ, რომ ხელისუფლებას აქვს ვალდებულება, რომ გამოიძიოს ციხიდან ვანო მერაბიშვილის გაყვანის ფაქტი.

ოთარ კახიძე:  აქ ფიგურირებს ყოფილი მთავარი პროკურორი ფარცხალაძე, ყოფილი სასჯელაღსრულების დეპარტამენტის უფროსი დარბაისელი,  მინისტრი სუბარი, რომელიც დღესაც მთავრობის წევრია, ამაში ფიგურირებს ყოფილი პრემიერ-მინისტრი ღარიბაშვილი და შემდეგ ნორმალური გამოძიების პირობებში უნდა ვკითხოთ მათ ვისგან მიიღეს დავალება ციხიდან გაყვანის თაობაზე, ყოფილი პრემიერ-მინისტრი მერაბიშვილის? მოდიოდა თუ არა ეს დავალება ბიძინა ივანიშვილისგან?

მამუკა მდინარაძე: ვარაუდია ნებისმიერი  მოცემულობა, რომელსაც იძიებს საგამოძიებო კომისია, ნებისმიერი რამ არის ვარაუდი, გარდა აპრიორში მოცემულობისა. მაგ. სტრასბურგის სასამართლოს გადაწყვეტილებაში წერია რაღაც, ეს არის სხვა საქმე, ის საქმე დაკავშირებულია თუ არა ამასთან, რასაც თქვენ ცდილობთ გამოიყვანოთ, ამაზე პასუხი უნდ გავცეთ ჩვენ.

მურთაზ ზოდელავა: უშუალოდ, ოთარ ფარცხალაძემ მოსთხოვა ვანო მერაბიშვილს ცრუ ჩვენებების მიცემა ყოფილ პრეზიდენტზე. ეს საქმე იმდენად გადაჯაჭვულია და უკავშირდება ერთმანეთს, რომ ვერც სახალხო დამცველი და ვერც სხვა ობიექტური მხარე, რომელიც ამ პროცესში მონაწილეობას ვერ უარყოფს ამას. ამაზე საუბრობს მათ შორის ის საგამოძიებო კომისია, რომელიც შეიქმნა პარლამენტში და ჩვენ გვაქვს ინფორმაცია, რომ ბ-ნ ზაზა სარალიძეს პირობა აღუთქვეს, რომ ისინი აუცილებლად გავლენ ოთარ ფარცხალაძეზე.

 „კურიერის“ თანახმად, ყველა საქმე, სადაც საზოგადოების შეფასებით, მთავარი ფიგურანტი ფარცხალაძეა, მომავალი პროკურორისთვის ტესტი იქნება, შეძლებს თუ არა ის, დეფაქტო მთავარი პროკურორისთვის ბრალის წაყენებას.
ოზურგეთის საკრებულოს  დეპუტატს   „ნაციონალური მოძრაობიდან“ ფიზიკური შეურაცხყოფა მიაყენეს 

 „ნაციონალური მოძრაობის“ ფრაქციის  დეპუტატ ბესო ქათამაძეს თავის არეში დაზიანება აქვს მიყენებული. თვითმხილველების  ცნობით, ბესო ქათამაძე „ქართული ოცნების“ ფრაქციის წევრებთან ერთად ოთახში იმყოფებოდა, საიდანაც ნაცემი გამოვიდა. თავად დაზარალებული ამბობს, რომ ფრაქციის წევრებმა მას ანგარიში  სოციალურ ქსელში აქტიურობისა და კრიტიკული პოსტების გამოქვეყნების გამო გაუსწორეს და თავში რკინის ნაჭერი ჩაარტყეს. საკრებულოს პრესსამსახურში თემაზე კომენტარი არ  გაუკეთებიათ. 

ქათამაძე ოზურგეთის კლინიკაში  გადაიყვანეს. მისი ჯანმრთელობის მდგომარეობა დამაკმაყოფილებელია. 

ოზურგეთის საკრებულოს ”ნაციონალური მოძრაობის” დეპუტატ ბესო ქათამაძის ცემის ფაქტზე ბრალი დეპუტატს „ქართული ოცნებიდან“ ტარიელ აროშიძეს წარედგინა.

 შინაგან საქმეთა სამინისტროს გურიის პოლიციის დეპარტამენტში გამოძიება ოზურგეთის საკრებულოს "ნაციონალური მოძრაობის" დეპუტატ ბესო ქათამაძის ცემის ფაქტზე, საქართველოს სსკ-ს 126-ე მუხლის 1-ლი ნაწილით დაიწყო, რაც ცემას ან სხვაგვარ ძალადობას გულისხმობს.
ოზურგეთის საკრებულოსთან, სადაც სოფელ ნასაკირალის მცხოვრებლები აქციას მართავდნენ და „ნაციონალური მოძრაობის“ დეპუტატის, ბესო ქათამაძის ცემას აპროტესტებდნენ, ბესო ქათამაძის ერთ-ერთი მხარდამჭერი დააკავეს. ის პოლიციის განყოფილებაში გადაიყვანეს, სადაც ნასაკირალის მცხოვრებლებიც მივიდნენ და დაკავებულის გათავისუფლებას ითხოვენ.  აქციაზე მოსახლეობამ პოლიციის შენობაში შეჭრა სცადა.
ოზურგეთში სიტუაცია კიდევ ერთხელ  მას შემდეგ გამწვავდა, რაც ქალაქში ნიკა მელია ჩავიდა, მას ქალაქის ცენტრში „ქართული ოცნების“ ერთერთ ადგილობრივ წევრთან  მოუხდა დაპირისპირება.

ნიკა მელია: იმის მაგივრად, დამნაშავეები და თავდამსხმელები, „ქართული ოცნების აქტივისტები დაესაჯა პროკურატურას და პოლიციას, ჩამოსვლისთანავე გუბერნიის თანამშრომლები დამატებით „ქართული ოცნების“ წევრები მომიგზავნეს იმ აქციაზე, სადაც აპროტესტებდნენ ბესო ქათამაძის ცემა. ასეთ სახელმწიფოში ვცხოვრობთ, ხალხო. დიახაც, ბიძინა ივანიშვილს ჩამონგრეული აქვს უკვე ეს სახელმწიფო და შენარჩუნებისთვის საკუთარი გავლენისა, აკეთებს ყველაფერს და ყველაფერზე მიდის. ეს უსამართლო განცდა, ეს თავდასხმები არ აორთქლდება, პირიქით, ფეთქებადი აირივით გროვდება, გროვდება და აუცილებლად ეს დაჭიმული ზამბარა მოხვდება უკან ბიძინა ივანიშვილს უახლოეს მომავალში. ახლა საზოგადოება ითხოვს გათავისუფლებას იმ ადამიანის, რომელიც დააკავეს მას შემდეგ, რაც ქართულმა ოცნებამ პროვოკატორები მოაგზავნა აქ აქციაზე, სადაც აპროტესტებდნენ ქათამაძის დაკავებას. ქათამაძემ იმიტომ რომ კრიტიკული მოსაზრება გამოთქვა „ქართული ოცნების“ მიმართ, უმოწყალოდ მას გაუსწორდნენ, რკინა თავში ჩაარტყეს და პლუს კიდევ აქეთ აგზავნიან თავდამსხმელებს. არ შეგრჩება, ბიძინა ივანიშვილო, ეს! მზად არის საზოგადოება, რომ ბოლომდე დაიცვას საკუთარი თავი. თქვენ ხედავთ რა ხდება ახლა ოზურგეთში. გონს მოეგეთ რაც შეიძლება სწრაფად, თუ არადა საზოგადოება ყველაფერს გააკეთებს იმისათვის, რომ რაც შეიძლება სწრაფად ჩამოგაშორონ ამ მართვის სადავეებს. 

ბესო ქათამაძე: საქმე ქონდათ, დამიბარეს და დამესხნენ თავს.

ვინ დაგესხათ?
„ქართული ოცნების“ ფრაქციის თავმჯდომარე, ფრაქციის წევრები და ჩამარტყეს თავში.

ვინ იძალადა უშაულოდ?
ყველა, ვინც იყო, 4-5 ადამიანი. თავი მაქვს გატეხილი და გავითიშე არ მახსოვს ზუსტად. ფეისბუქ აქტიურობის გამო და საერთოდ ჩემი აქტიურობის გამო.

დავით მდინარაძე: აღენიშნებოდა თხემის არეში სამი მცირე ზომის ჭრილობა, ამ ჭრილობიდან ერთი იქნა სისხლმდენი, ამიტომ დაედო ერთი ნაკერი, სისხლდენა შეჩერებულია, მდგომარეობა დამაკმაყოფილებალია, პაციენტი კონტაქტურია.

მარნეულის  ინციდენტი: მერს წინასწარი პატიმრობა  შეეფარდა 
სასამართლოს გადაწყვეტილებას მარნეულის მერისთვის წინასწარი პატიმრობის შეფარდების შესახებ, თემურ აბაზოვის ადვოკატი სააპელაციო სასამართლოში  გაასაჩივრებს.  გუშინ რუსთავის სასამართლოში განიხილეს ალახვერდოვის  მიმართ არაადამიანურ მოპყრობაში   ბრალდებული სხვა პირების მონაწილეობის საქმეც. 

რუსთავის საქალაქო სასამართლომ საქართველოს პარლამენტის წევრს პარტია ,,ნაციონალური მოძრაობიდან“, აზერ სულეიმანოვს, მარნეულის მუნიციპალიტეტის საკრებულოს წევრს პარტია ,,ქართული ოცნებიდან“, რამინ ალახვერდიევს და მარნეულის მერის, თემურ აბაზოვის ნათესავს, ე.გ-ს მიმართ 4-4 ათასლარიანი გირაო შეუფარდა.

მოსამართლემ პროკურატურის შუამდგომლობა ნაწილობრივ დააკმაყოფილა. ბრალდება 5-5 ათას ლარს ითხოვდა. დაცვის მხარე კი ბრალდებულების გირაოს გარეშე დატოვებას ითხოვდა.

აზერ სულეიმანოვი: ხელისუფლების მხრიდან კარგად დაგეგმილია, ივანიშვილის რეჟიმის მორიგი გავლენაა ოპონენტებზე, მე ვარ ენმ-ს წევრი, დიდი ბოდიშით, ახლა ამ დარბაზში ეგრე გამოდის, რომ მე „ოცნების“  ადვოკატი ვარ. აგინა ივანიშვილს ცოლ-შვილი და აბაზოვს ცოლ-შვილი, მე ვუთხარი ჩემი პარტიის თავმჯდომარეს ვინ არის ეს კაცი? ეს ჩვენი არ არის, ეს რამდენიმე წელია არის ოცნების აქტიური აქტივისტი.

რომან გოცირიძე: იმდენად ცნობილი აქტივისტია, რომ ხმის დათვლისას, ელექტრიკი ყოფილა, ღამით ჭრიდა ბოძებს და აქრობდა შუქს, ეს ადამიანი მოდის და აგინებს ენმ-ს სახელით, რომლის წევრიც არ არის ქართული ოცნების წევრს. აქ არის შიდა პოლიტიკური ბრძოლა, შეიძლება ამ გამგებელს მოუწყვეს რაღაც პროვოკაცია, რაღაც შიდა დაჯგუფებებმა და ოცნების მიერ დადგმულ ხაფანგში ფაქტობრივად ენმ-ს სახელით გაკეთებულ განცხადებაში, გააბეს ჩვენი ადგილობრივი ორგანიზაცია.

ლევან ჯალაღანია: საქმეში არის სრულიად აპოლიტიკური ადამიანების ჩვენებები, მათ შორის ბევრი მათგანი არის ბრალდებულების ახლობლები, რომლებსაც არანაირ ინტერსი არ გააჩნდათ, გარდა იმისა, რომ ეთქვათ გამოძიებისთვის სიმართლე, დღეს წარმოდგენილი ბრალდებულებიდან 2 ბრალდებულს შესაძლებელია მონაწილეობა მიეღოთ, როგორც ამ პირადი ცხოვრების ამსახველი მასალის მოპოვებაში, ასევე გავრცელებაში.
ელდარ თოფჩიევი: ეს არის სერიოზულად ორგანიზებული პროვოკაცია, მე ასე მგონია.

ვისი მხირდან?

ვისი მხრიდან ჯერ არ ვიცით, მაგრამ გავიგებთ. 

პოლიტიკური საკითხი არის?
არ არის გამორიცხული,  რა თქმა  უნდა. სასამართლოს გადაწყვეტილება იყო უკანონო, არ იყო სამართლიანი. რა თქმა უნდა გავასაჩივრებთ.

 ტელეკომპანია „იმედის“ ეთერში ითქვა, რომ  საქმეში სულეიმანოვის წინააღმდეგ რამდენიმე ჩვენება დევს, სადაც ნათქვამია რომ სულეიმანოვმა დაზარალებულს ხელი სახეში რამდენჯერმე დაარტყა.

„ქრონიკის“ თანახმად,  გუშინდელ სასამართლოს პროცესზე ცნობილი გახდა, რომ აღნიშნული საქმის კიდევ ერთ ეპიზოდზე  მიმდინარეობს გამოძიება. საუბარია პირადი ცხოვრების ამსახველი ფარული ჩანაწერების მოპოვებასა და გავრცელებაზე.
მერაბ ჯალაღონია:  მოხდა, სავარაუდოდ, პირადი ცხოვრების ამსახველი ინფორმაციის, რომელიც შეეხება დაზარალებულს, ამ მასალის მოპოვება და ასევე შემდგომ გავრცელება, რომიც მოგეხსენებათ გავრცელდა საჯაროდ, სხვადასხვა ინტერნეტ გვერდებიდან. შესაბამისად, ამ ნაწილში მიმდინარეობს გამოძიება.

10 არასამთავრობო ორგანიზაცია მიხეილ სააკაშვილის მიერ ბოლო პერიოდში გაკეთებულ განცხადებებს, დისკრიმინაციულს უწოდებს

სამოქალაქო პლატფორმა "არა-ფობიას" მიხეილ სააკაშვილის მიერ ბოლო დროს გაკეთებულ განცხადებებს დისკრიმინაციულს, სექსისტურს და სიძულვილის ენის შემცველს უწოდებს. 

"გვსურს, გამოვეხმაუროთ საქართველოს მესამე პრეზიდენტის, პარტია ნაციონალური მოძრაობის ლიდერის, მიხეილ სააკაშვილის მიერ გაკეთებულ დისკრიმინაციულ, სიძულვილის ენის შემცველ განცხადებებს, სადაც იგი შედარებების გზით დამამცირებელ და შეურაცხმყოფელ კონტექსტში იხსენიებს სხვადასხვა ეთნიკურ ჯგუფს და ქალებს“ - ნათქვამია   ორგანიზაციების განცხადებაში, რომელიც მედიაში გავრცელდა.

NGO-ები მოუწოდებენ მიხეილ სააკაშვილს და სხვა პოლიტიკოსებს, თავი შეიკავონ სიძულვილის ენის გამოყენებისგან და პოლიტიკური ოპონენტების კრიტიკისას, ნებსით თუ უნებლიეთ არ შეურაცხყონ საზოგადოების სხვადასხვა ჯგუფები.

სულხან სალაძე: უმჯობესია, რომ პოლიტიკოსებმა მეტი ყურადღებით მოეკიდონ ამ ტიპის განცხადებებს და ეთნიკურ, რელიგიურ თუ სხვა რომელიმე კონტექსტში არ გააკეთონ ეს განცხადებები, რომლებიც, ერთი მხრივ, შეიძლება, შეურაცხმყოფელი იყოს სხვა ჯგუფებისთვის და მეორე მხრივ, ის თავის თავში მოიცავდეს ქსენოფობიურ ან იგივე, თუნდაც, დისკრიმინაციული ხასიათის შინაარს. ამიტომაც, როცა ვლაპარაკობთ ამ ტიპის განცხადებებზე, რა თქმა უნდა, პირველ რიგში, ის პოლიტიკოსები უნდა ფიქრობდნენ ამ განცხადებების გაკეთების დროს, ვისაც დიდი გამოცდილება აქვთ სახელმწიფო სამსახურში მოღვაწეობის და ვსაუბრობთ ამ შემთხვევაში ყოფილ პრეზიდენტზე. 

თამთა მიქელაძე: სააკაშვილის მიმართ საზოგადოებრივი ნდობა არის ძალიან დაბალი და ძალიან ხშირად სწორედ პოლიტიკური ბანკნოტის პირობებში ცალკეული პოლიტიკოსები სწორედ მსგავს სიძულვილის ენას იყენებენ. ჩვენ ბოლო დღეებში, ასევე, მოვისმინეთ სხვა პირების მხრიდან ჰომოფობიური განცხადებები, რაც ძალიან სამწუხაროა, როდესაც ეთნიკურობის საკითხი, ქალთა საკითხები, ლგბტ საკითხები პოლიტიკურ გარემოში ხდება მათი პოლიტიკური გამოყენების ინსტრუმენტალიზების ფაქტები, რაც, ცხადია, ცალკეული ჯგუფების მიმართ არსებულ წინასწარგანწყობებს და სტიგმას კიდევ უფრო ზრდის. 

თამარ ჩუგოშვილი: განცხადება იყო ნამდვილად სექსისტური, არაეთიკური, შეურაცხმყოფელი, მიუღებელი. ცოტა რთულია, გადაჭრით გითხრათ, ნათია აირჩევს თუ არა რაიმე გზას, რომ სამართლებრივად ედავოს მიხეილ სააკაშვილს, ყოველ შემთხვევაში, მას შეუძლია, რომ სასამართლოს მიმართოს და გარკვეული პასუხისმგებლობის ზომის დაკისრება მოითხოვოს.

 სააკაშვილის პასუხი არასამთავრობო  ორგანიზაციებს („კურიერი“)

 მიხეილ სააკაშვილმა არასამთავრობო ორგანიზაციებს ჯერ სოციალურ ქსელშ,ი შემდეგ კი რუსთავი2-ის  ეთერში სატელეფონო ჩართვით უპასუხა. ოდესის ყოფილი გუბერნატორის თქმით არასამთავრობოების  "მთელი განცხადება აგებულია სიცრუეზე და ყველაფრის უკუღმა წარმოდგენაზე". სააკაშვილი ყველა  ბრალდებას უარყოფს.
 " ეს არასამთავრობო,  არა მხოლოდ რუსეთს და კადიროვის ჩეჩნეთს "იცავს" ჩემგან, არამედ ამ "დაცვაში" ნათლად გამოსჭვივის ქართველი ერის, როგორც მრავალეთნიკური ერთობის მიმართ დისკრიმინაციული მიდგომა. ტექსტის შემადგენლებისგან შეგნებულადაა ამოღებული კადიროვი და ამით ცდილობენ ჩემს მიერ ნათქვამი აზრის დამახინჯებას. ხაზგასმით ვიმეორებ - კადიროვის ჩეჩნეთი არის ისეთივე საშიში, როგორც პუტინის კაცთმოძულე მმართველობა.  ის, რომ რუსეთიდან ჩამოყვანილი აფერისტი შალელაშვილი საქართველოს პარლამენტში არ უნდა იჯდეს და ჩვენ ქვეყანას არ უნდა ძარცვავდეს, და, რომ ის თავისი ეთნიკური წარმომავლობის ხაზგასმით, ვერ მოიპოვებს უფლებას, დაკავდეს საეჭვო საქმიანობით, სრულიად ნათელია ყველასთვის, ვისაც ობიექტური მსჯელობის უნარი აქვს“-წერს მიხეილ სააკაშვილი.

მიხეილ სააკაშვილი (სატელეფონო ჩართვა): საქართველოს გარუსების პოლიტიკა, ეს არაფერ კავშირშია ეთნოსთან. საქართველო დიახაც არ უნდა გარუსდეს. საქართველოს გარუსებას ცდილობდნენ 2 საუკუნის განმავლობაში და საქართველოს გარუსებას ცდილობს ივანიშვილი, რომელიც თავისი ბუნებითა და მრწამსით არის რუსი ოლიგარქი. ის არ არის ქართული მოვლენა. მე არ მივესალმები საქართველოს გარუსებას, მე არ მიმაჩნია, რომ საქართველო არის რუსეთი. ჩვენ ვერ გაგვარუსებენ, ვართ ამაყი ქართველი ერი, რომელიც არ იქნება არავის მონა. ერთმანეთისგან უნდა ვასხვავებდეთ ჩეჩნებს და კადიროვის ჩეჩნებს. მე ყოველთვის მხარს ვუჭერდი ჩრდ. კავკასიელების ბრძოლას თავისუფლებისთვის და ნურავინ ნუ გადაკიდებს ჩვენს მოქალაქეებს პანკისში, რომლებიც ძალიან მიყვარს და ყოველთვის გვერდში ვედექი, მაგრამ ის, რაც ივანიშვილის ბანდამ გააკეთა მარნეულში, ეს არის კლასიკური კადიროვის მეთოდი. კადიროვის მეთოდების გადმოღება საქართველოში, ეს არის ყველაზე სამარცხვინო რამ. 

ასევე მათ დაიცვეს ნათია მეზვრიშვილი. ამ მეზვრიშვილის ქალობა და კაცობა არაფერ შუაშია, ეს არის ადამიანი, რომელიც მონაწილეობდა ყველა პოლიტიკური საქმის გაყალბებაში, შეკერვაში, მტკიცებულებების ფალსიფიკაციაში, მოწმეებზე ზეწოლაში. ეს არის სისხლის სამართლის დამნაშავე. ეს ქალი აუცილებლად წარდგება ნორმალური ქართული სასამართლოს წინაშე თავის ბატონ-პატრონებთან ერთად, ვინც დავალებებს აძლევდა. ამ ქალს არ აქვს არც სინდისი, არც მორალური უფლება წარმოადგენდეს საქართველოს სამართალდამცავ ორგანოებს. 

კიდევ გაკრიტიკებდნენ რუსი ებრაელის ფრაზის ხსენების გამო, რომელიც შალელაშვილთან მიმართებით გამოიყენეთ. 
გუშინ სადღაც წაიკითხა ლექცია უნივერსიტეტში ანა ფრანკზე და ა.შ ჩემი შვილის მეუღლე არის ამერიკელი ებრაელი და ძალიან გვიყვარს და ვამაყობთ ამით. მე ყოველთვის განსაკუთრებული ურთიერთობა მქონდა ქართველ ებრაელებთან, მაგრამ ვერავინ ვერ მოიხმობს თავის ეთნიკურ წარმომავლობას იმისათვის, რომ გაამართლოს ქართველი ხალხის ძარცვა. ეს კაცი არის რუსი შალელაშვილი, რუსეთიდან არის ჩამოყვანილი, მას არანაირი იურიდიული ან სხვა უფლება რომ ყოფილიყო საქართველოს პარლამენტში არ ჰქონდა, მაგრამ ვინაიდან ბიძინა ივანიშვილთან ერთად იყოფენ ფულს და ძარცვავენ საქართველოს აფერისტული სქემით ბიტკოინების, რომლებიც რეცხავს მილიარდ დოლარს, რომელიც მოიპარა შალელაშვილის შვილმა, რისთვისაც ის დაიჭირეს ამერიკაში და ასამართლებენ და 400 მილიონი დოლარი უკან მოიტანა. 

მოასწრო მილიარდების გატანა და ახლა ამ სქემით ატრიალებს ყველაფერს საქართველოში და უკრაინაშიც. აი ეს არის ისტორია. რა შუაშია აქ ეთნიკური წარმომავლობა. არასწორია ვინმემ დამადანაშაულოს ებრაელებთან დამოკიდებულებაში. ოჯახის საყვარელი წევრი მყავს ებრაელი და ძალიან კმაყოფილი ვარ ამით. ყველას ახსოვს, რომ ქართველი ერის მრავალეთნიკურობის თემა იყო ჩემი მთავარი თემა და ჩვენ მოვახერხეთ შემომტკიცება სამცხე-ჯავახეთის, წესრიგის დამყარება პანკისში, აჭარაში სეპარატიზმის აღკვეთა და ჩვენ დროს იყო სრული სამოქალაქო მშვიდობა საქართველოს ყველა ეთნიკურ ჯგუფს შორის იმ ტერიტორიაზე, სადაც ჩვენ გვქონდა კონტროლი, ამიტომ ძალიან დიდი უსინდისობაა. თუკი ვინმემ გადაკიდა ერთმანეთს სხვადასხვა ეთნიკური წარმომავლობის ქართველები, თუკი დაკარგული გვაქვს კონტროლი სამცხე-ჯავახეთში, რამდენიმე დღის წინ რა დაემართა აზერბაიჯანელს ყველამ ვნახეთ, უკიდურესად დამცირება და ბოროტად მოპყრობა. ეს არის ივანიშვილი და მის უკან მდგომი რუსეთი და ამ ყველაფრის არ შემჩნევა და ჩემზე ისრების გადმოტანა ან არის უკიდურესი არაკომპეტენტურობით გამოწვეული, ან სულ სხვა რაღაცაა. 
უჩივლებს თუ არა ნათია მეზვრიშვილი მიხეილ სააკაშვილს? („ქრონიკა“)

  „ქრონიკა“ დღის შემაჯამებელ გამოშვებაში  დაინტერესდა  შინაგან საქმეთა მინისტრის მოადგილის  ნათია მეზვრიშვილის პოზიციით და  მოვლენების სამომავლო განვითარებით, კერძოდ, შესაძლებელია თუ არა მეზვრიშვილმა უჩივლოს მიხეილ სააკაშვილს სასამართლოში. 

 „ქრონიკის“ თანახმად,  სააკაშვილის კვალდაკვალ ჰომოფობიური განცხადებები  ნაციონალური მოძრაობის წარმომადგენლების ყოველდღიურ ცხოვრებად იქცა. სწორედ ამიტომ, ამ პოლიტიკურ პარტიაში სულ უფრო ცოტა რჩება პოლიტიკოსი, რომელთანაც ინტერვიუს ჩაწერა ჟურნალისტებისთვის სასურველი იქნებოდა.
მიხეილ სააკაშვილი ნათია მეზვრიშვილზე: ესაა კარგად ცნობილი ივანიშვილის კალთაში მჯდომი მსუბუქი ყოფაქცევის ივანიშვილის "ჯიბის პროკურორი"/ ესაა კარგად ცნობილი  მსუბუქი ყოფაქცევის ივანიშვილის "ჯიბის პროკურორი" (სააკაშვილმა მოგვიანებით სტატუსი შეცვალა)

თამარ ჩუგოშვილი: ნათია მეზვრიშვილი, რომელიც არის ნამდვილი პროფესიონალი და ძალიან თავდადებული საჯარო მოხელე, მე ვფიქრობ, რომ განსაკუთრებულად არ ეკუთვნის ასეთი დამოკიდებულება, თუმცა ბუნებრივია, არც ერთი ადამიანის მიმართ ასეთი ფრაზები და ასეთი კომენტარები არ შეიძლება იქნას გამოთქმული.

სოციალურ ქსელში  სააკაშვილს  სახალხო დამცველი გამოეხმაურა. 

ნინო ლომჯარია: რატომ ელანდებათ ამ კაცებს კალთაში ჯდომა და მსუბუქი ყოფაქცევა, როცა ქალზეა საუბარი. ნათია ერთ-ერთი წესიერი, პროგრესული და პრინციპული ახალგაზრდაა ვისაც ვიცნობ. ამ გამოძიებაში თუ რამე შეეშალა მას ან შსს-ს პირველი ჩვენ ვიტყვით ამას. არაა საჭირო ეს ბინძური კამპანია ქალების წინააღმდეგ.

 მიმართავს თუ არა სასამართლოს ნათია მეზვრიშვილი უცნობია. 

ტატუნაშვილის საქმე - ოკუპირებული ახალგორის ე. წ. სამართალდამცველებს პატიმრობა შეეფარდათ

მცხეთის რაიონულ სასამართლოში არჩილ ტატუნაშვილის წამებასა და სიცოცხლის მოსპობაში ბრალდებულ პირებს დაუსწრებლად წინასწარი პატიმრობა შეეფარდათ. მოსამართლემ დააკმაყოფილა პროკურატურის შუამდგომლობა. ბრალდებულები, დავით გურწიევი და ალიკ ტაბოევი ოკუპირებულ ტერიტორიაზე იმყოფებიან. ისინი დე-ფაქტო სამართალდამცავი ორგანოს თანამშრომლები არიან.

საგამოძიებო ნაწილი აგრძელებს გამოძიებას დანაშაულში მონაწილე სხვა პირთა დასადგენად. პარალელურად, როგორც ცნობილია, ადამიანის უფლებათა დაცვის ცენტრი ამზადებს საჩივარს სტრასბურგში გასაგზავნად და საჩივრის სახელწოდება არის   - ტატუნაშვილების ოჯახი რუსეთის ფედერაციის წინააღმდეგ.

გივი ტატუნაშვილი: უკეთესი  იქნებოდა იმ შუშის გალიებში  მენახა ისინი.

თამარ ავალიანი: ალიკ ტაბოევსა და ბატონ გურწიევს ჰქონდათ ძალიან  მძიმე  და განსაკუთრებით მძიმე დანაშაული ჩადენილი და რა თქმა  უნდა, პატიმრობა იყო ერთადერთი სწორი და ადეკვატური  აღკვეთი ღონისძიება და მხოლოდ  პატიმრობით შეიძლებოდა მართლმსაჯულების მიზნები მიღწევა.  რაც შეეხება შემდგომ პროცესებს,  ძალიან მნიშვნელოვანია, რომ გაგრძელდეს საგამოძიებო  მოქმედებები უშუალოდ იმ პირების იდენტიფიცირების მიზნით, რომელთაც არჩილ ტატუნაშვილი აწამეს და მისი  სიცოცხლის მოსპობა გამოიწვიეს. 

დავით ყაზარაშვილი: ჩვენ  მიგვაჩნია, რომ საქმეში  არის იმ მტკიცებულებათა რაოდენობა, რომლებიც იძლევიან დასაბუთებული რაოდენობის საფუძველს, რომ ორივე  პიროვნებამ ჩაიდინა მათთვის ბრალდ  შერაცხული დანაშული. აღნიშნული პოზიცია გაითვალისწინა სასამართლომაც და სწორედ ამიტომ  გამოიყენა ორივე მათგანის მიმართ აღკვეთის ღონისძიება, პატიმრობის სახით. 

„ქრონიკის“ თანახმად, დავით გურწიევის და ალიკ ტაბოევის ინტერესებს  საქმეში  ქეთევან თალაკვაძე იცავს. პროცესის დასრულების შემდეგ ქეთევან თალაკვაძემ ჟურნალისტებთან, საქმის გარემოებებთან დაკავშირებით, საუბარი არ ისურვა. განაცხადა მხოლოდ ის, რომ ის საქმის მასალებს კარგად იცნობს, თუმცა ამბობს, რომ მას ამ დრომდე არანაირი კომუნიკაცია არ ჰქონია არც გურწიევთან და არც ტაბოევთან.

ქეთევან თალაკვაძე: ბრალდების მხარის მიერ შედგა ოქმი იმის თაობაზე, რომ მე არ მაქვს უფლება, გავასაჯაროო საქმის მასალები. აქედან გამომდინარე, ვინაიდან არ ვიცი ბრალდებულების პოზიცია, მოგეხსენებათ, სავალდებულო წესით ჩავერთე, ვინაიდან თავს არიდებენ გამოძიებაში გამოცხადებას. მათთან კომუნიკაციის საშუალება არ მქონია. აქედან გამომდინარე, არ ვფლობ ინფორმაციას, რა პოზიცია აქვთ ბრალთან მიმართებაში.

მთავრობას პარლამენტისთვის ე.წ ოთხოზორია-ტატუნაშვილის სია არ წარუდგენია

 ტელე-მედიის  ცნობით, ვადა ამოიწურა, მთავრობას კი პარლამენტისთვის ე. წ. ოთხოზორია-ტატუნაშვილის სია არ წარუდგენია. უმრავლესობის ნაწილი  ამბობს, რომ სია მზად არის, თუმცა მიმდინარე პროცესების გამო მთავრობის სხდომის მოწვევა ვერ მოხერხდა, ნაწილი კი განმარტებებს თავად მთავრობისგან ითხოვს. 

სერგი კაპანაძე: მე არ მგონია, საერთოდ, რომ 15 ივნისამდე უნდა დალოდებოდა მთავრობა და ამდენი ხანი სჭირდებოდა ამ სიის წარმოდგენას. ამის გაკეთება შეიძლებოდა უფრო მოკლე ვადაში. სამწუხაროდ, ასეთი გულგრილი დამოკიდებულება მთავრობამ არაერთხელ აჩვენა ოთხოზორიას შემთხვევაზეც და ტატუნაშვილის შემთხვევაზეც.

ანრი ოხანაშვილი: ამ საკითხთან დაკავშირებით, ვფიქრობ რომ შესაბამის დროში, კანონის სრული დაცვით მოხდება ამ სიის წარმოდგენა. ასე რომ, ამ საკითხთან მიმართებაში რაიმე კითხვის ნიშნები არ დგას. რა თქმა უნდა, წარედგინება საქართველოს პარლამენტს, დაველოდოთ და უფრო კონკრეტულ ინფორმაციას მოგვიანებით მოგაწვდით. 

მამუკა მდინარაძე: დაგეგმილი იყო სხდომა ბოლო რიცხვებში და იმის გამო, რომ მოვლენები განვითარდა ისე, როგორც განვითარდა და ეს ყველამ ვიცით, იძულებულები გახდნენ და ხდებიან, რომ დაელოდონ ახალი მთავრობის სხდომას და ამის შემდეგ გადმოაგზავნოს სია. პრეტენზია იმის შესახებ, რომ მანამდეც შეეძლოთ ეს სია გადმოეგზავნათ, არის აბსოლუტურად ადეკვატური და რელევანტური, თუმცა ამ შემთხვევაში ისიც გასაგებია, რომ შეუძლებელი იყო დღეს სიის გადმოგზავნა, რადგან მთავრობას ეს სია ჯერ არ დაუმტკიცებია.

დიმიტრი ცქიტიშვილი: მთავრობა თვითონ გაგვცემს პასუხს რატომ მოუწიათ გადაწევა. ეს შეიძლება ძალიან ობიექტური მიზეზები იყოს, შეიძლება უკავშირდებოდეს იმას, რომ ისე სწრაფად ვერ მოხდა გამოვლენა იმ ადამიანების, ვინც ამ სიაში უნდა შევიდეს. შემთხვევით და ზედაპირული ეჭვით არ შეიძლება ამ სიაში ვიღაც შევიდეს. ძალიან მნიშვნელოვან სიაზე გვაქვს საუბარი, რომელსაც მხარდაჭერა აქვს ამ სიას და ამ პოლიტიკას და ევროკავშირიდან უახლოესი რეზოლუცია ამაზე საუბრობს, მოწოდება არის, რომ ევროპის სხვადასხვა ქვეყანამ გაიზიაროს, ამიტომ ძალიან სიფრთხილე, სწორი და მიზანმიმართული მუშაობა გვმართებს იმისთვის, რომ შეცდომა არ მოგვივიდეს. 

სოფო კილაძე: ეს საკითხი, ტატუნაშვილი-ოთხოზორიას საკითხი და ბევრი ადამიანი, რომელიც ყოველდღიურად ცხოვრობს შიშსა და ტერორში საოკუპაციო რეჟიმის მხრიდან, რომლებიც არიან ყოველდღიურად დევნის ობიექტები, არის უმძიმესი თემა ჩვენთვის, მთელი საზოგადოებისთვის, არამხოლოდ პოლიტიკური სპექტრისთვის და იმავდროულად, ბუნებრივია, ზოგადად, ხელისუფლების პასუხისმგებლობაა მსგავსი ტიპის საკითხების როგორც წამოწევა, ასევე შემდგომში შესაბამისი ნაბიჯების გადადგმა. ამ კონკრეტულ შემთხვევაში იგულისხმება კონკრეტული აღმასრულებელი ხელისუფლება და აღმასრულებელ ხელისუფლებას 15 ივნისამდე ეკისრებოდა პასუხისმგებლობა, რომ შეემუშავებინა ტატუნაშვილი-ოთხოზორიას ე. წ. სია და მოეწოდებინა საკანონმდებლო ორგანოსთვის. სამწუხაროდ, ეს ვერ მოხერხდა, მაგრამ, თუ შეიძლება, ეს გამართლდეს, მიზეზი არის, ბუნებრივია, ის მოვლენები, რომლებიც განვითარდა ბოლო დღეებში. მე, რამდენადაც ვიცი, არის კონკრეტული სია, მაგრამ უბრალოდ ვერ მოხერხდა იმ მოვლენების გამო, რომლებიც მთელი საზოგადოების განხილვის საგანი იყო, ბოლო რამდენიმე დღეა, ამ მიზეზების გამო ვერ მოხერხდა მისი გადმოცემა. თუმცა, ბუნებრივია, უკეთესი იქნებოდა, რომ გადმოცემულიყო.

დე ფაქტო ლიდერები მსოფლიო ჩემპიონატის გახსნაზე და ქართული მხარის რეაგირება
საქართველოს სუვერენიტეტისა და ტერიტორიული მთლიანობის მორიგ შეურაცხყოფაში ადანაშაულებს ზვიად ძიძიგური ვლადიმერ პუტინს. რუსეთში ფეხბურთის მსოფლიო ჩემპიონატის გახსნის ცერემონიას საქართველოს ოკუპირებული რეგიონების დე ფაქტო ლიდერების დასწრებაზე კომენტარები საკანონმდებლო ორგანოში გაკეთდა. 

ზვიად ძიძიგური: კიდევ ერთი შეურაცხყოფა გახლავთ საქართველოს სუვერენიტეტის, მისი ტერიტორული მთლიანობის როდესაც შენი ქვეყნის სუვერენიტეტი ილახება, მაშინ საგრეო უწყება დგამს შესაბამის ნაბიჯებს, ეს ნაბიჯები აუცილებლად გადაიდგმება.

მამუკა მდინარაძე: წინასწარ ამის პრევენციები არის საკმაოდ რთული, მაგრამ როდესაც ასეთი რაღაც ხდება, უნდა ვუზრუნველყოთ მაქსიმალური ჩართულობა, რომ ასეთი შემთხვევები იყოს მინიმუმამდე დაყვანილი. 

დედაქალაქის ბიუჯეტი 10 მლნ-ით იზრდება
დედაქალაქის ბიუჯეტი 10 მლნ-ით იზრდება. საკრებულოს სხდომაზე  მიღებულ იქნა გადაწყვეტილება,  რომ 10-დან ნახევარი მლნ ლარი სარეზერვო ფონდში გადაირიცხება, გადაწყვეტილებამ ოპოზიციაში უკმაყოფილება გამოიწვია. ხაბეიშვილის თქმით, მათ აინტერესებთ თუ თბილისის ბიუჯეტის გაზრდა იყო შესაძლებელი რატომ არ მოხდა გაფიცული მეტროს თანამშრომლებისთვის ხელფასების მომატება.

ლევან ხაბეიშვილი: 3 დღე მეტრო გამორთეს იმიტომ, რომ თანხები არ გვაქვს და საიდან მოვიტანოთ ფულიო და ამ დროს 72 000 ლარად ავტომობილს ყიდულობენ და ტენდერი გამოაცხადეს, ამ დროს 10 მლნ-ით ბიუჯეტი გაზარდეს და ნახევარი მლნ. წაიღეს სარეზერვო ფონდში, საიდანაც სუბიექტურად კალაძეს, წესის გარეშე შეეძლება თავისი აქტივისტებისთვის თანხის გადარიცხვა.

გოკა გაბაშვილი: თუ შესაძლებელია ტრანსფერის მიღება ცენტრალური ბიუჯეტიდან, თუ შესაძლებელია თანხის გამოყოფა ამ ბიუჯეტის შიგნით, რატომ არ ვფიქრობთ იმაზე, რაც დიდი ხნის მოთხოვნაა ჩვენი, რომ არა მხოლოდ მემანქანეებს, არამედ მთლიანად მეტროს თანამშრომლებს, ავტობუსის მძღოლებს, დასუფთავების თანამშრომლებს, ბაღის თანამშრომლებს, რაც არის მთლიანი საქალაქო მეურნეობა, იქ მოხდეს გარკვეული დოზით ხელფასების ზრდა.

ვახტანგ შაქარიშვილი: ბერი გაბრიელ სალოსის გამზირზე ჩატარებულ სპეცოპერაციას, სარეაბილიტაციო სამუშაოებს ფორსმაჟორში სწორედ სარეზერვო ფონდიდან აფინანსებდა თბილისის მერია, შესაბამისად ეს არის ნაწილი იმ თანხისა, რაც ამ პერიოდში, ამ სპეცოპერაციის შემდეგ, სარეაბილიტაციო, სალიკვიდაციო და საკომპენსაციო ღონისძიებებს მოხმარდა.

თბილისის მერმა დუმბაძის ქუჩის და სკვერის სარეაბილიტაციო სამუშოები დაათვალიერა
თბილისის მერმა დუმბაძის ქუჩის და სკვერის სარეაბილიტაციო სამუშაოები დაათვალიერა. 1 200 კვ. მეტრ ფართობზე ტერიტორია გამწვანდება, სკვერში ნოზაძის მემორიალიც დამონტაჟდება. სამუშაოები აგვისტოში დასრულდება.

კახა კალაძე: ყველა ინფრასტრუქტურული პროექტი, რომელიც ხორციელდება საგზაო კეთილმოწყობის თვალსაზრისით, ყველა პროექტის დროს გათვალისწინებულია სანიაღვრე სისტემების მოწყობა, მოწესრიგება, ეს არის საკმაოდ ფართო ქუჩა და შესაბამისად ვაპირებთ ასევე გზა-გამყოფი ზოლი მოეწყოს, რომელიც მწვანე სივრცით იქნება ძირითადად დაფარული და მგონია, რომ მართლაც გაალამაზებს ამ ქუჩას.

ბექა მიქაუტაძე: მიმდინარეობს სრული რეაბილიტაცია, იცვლება სათამაშო მოედანი, ბორდიურები, მოეწყობა ხის ღობეები, მოკლედ კეთილმოწყობილი იქნება სრულად აღნიშნული ტერიტორია.

მეტროსადგური "უნივერსიტეტი" აზიის განვითარების ბანკის პრეზიდენტმა ნახა

თბილისის მერი აზიის განვითარების ბანკის პრეზიდენტსა და ბანკის მუდმივი წარმომადგენლობის დირექტორთან ერთად მეტროსადგურ "უნივერსიტეტში" იმყოფებოდა. ეს პროექტი სწორედ ბანკის ფინანსური მხარდაჭერით განხორციელდა. ახალი მეტროსადგურის მშენებლობა 2015 წელს დაიწყო და 2017-ში დასრულდა. ამისათვის ბანკმა ჯამში 34 მილიონი დოლარი გამოყო.

სამგორში დასაქმების ფორუმი გაიმართა 

დასაქმების ფორუმი გაიმართა სამგორში. ინიციატორი საკრებულოს წევრი, გიორგი დოხტურიშვილი იყო, ორგანიზატორი კი ჯანდაცვის სამინისტროს სოციალური მომსახურების სააგენტო. ფორუმში 20-მდე კომპანიამ მიიღო მონაწილეობა. მათ სამგორის მოსახლეობას 1500-ზე მეტი ვაკანსია შესთავაზეს.

გიორგი დოხტურიშვილი: არის წარმოდგენილი 20-მდე კომპანია, რომლებსაც 1500-ზე მეტი ვაკანსია აქვთ დღეს წარმოდგენილი. ჩვენს მოქალაქეებს ხელს ვუწყობთ მაქსიმალურად, რომ მიიღონ ის სერვისი, პირდაპირ შესაძლებლობას ვაძლევთ, რომ ამა თუ იმ ვაკანსიაზე ამა თუ იმ კომპანიას დავაკავშიროთ. 

პოლონეთში მცხოვრები ქართველი ემიგრანტები დახმარებას ითხოვენ („კურიერი“)
პოლონეთში ქართველი ემიგრანტები დახმარებას ითხოვენ. მათი თქმით ისინი ყოველდღიურად მძიმე სამუშაოს ასრულებენ, თუმცა დამქირავებლები მათ ხელფასს არ უხდიან.უფრო მეტიც, აშანტაჟებენ და დეპორტაციით ემუქრებიან. საქართველოს მოქალაქეებმა არაერთხელ მიმართეს საელჩოს, თუმცა მათ არავინ დაეხმარათ. ემიგრანტები ყვებიან, რომ საქართველოდან ისინი პოლონეთში სამუშაოდ ერთ-ერთმა კომპანიამ გაუშვა და ამაში თითოეულმა 1000 ევრო გადაიხადა.

ვეფხვია კოპალიანი: ჩამოვედით აქ, გვითხრეს, რომ საბუთებს გაგიკეთებთო, სადაც ვმუშაობთ და დასაქმებული ვართ. გვატყუეს  დაახლოებით 3  თვე, რომ  არის  საბუთები და უკვე  არალეგალად ვართ, ხელფასებიც გვეკუთვნის, არც იამს არ გვაძელვევენ და ფაქტიურად, ტრეფიკინგის მსხვერპლი ვართ. ახლა  გვეუბნებიან, დეპორტი გაქვთო და თუ წახვალთ, წადითო. საელჩოს ვუკავშირდებით და საერთოდ არ გვპასუხობენ.  მოთხოვნა ის არის, რომ ვიზის დარღვევა გვაქვს და რა მოხერხდებოდა,  როგორ მოხერხდებოდა,  6 თვე აგვინაზღაურონ, ოჯახები გვყავს საქართველოში. 

ვალერი ჩაკვეტაძე: თანხა გადაგვახდევინეს სესხებით და გვითხრეს, რომ ლეგალურად გაგვიკეთებდნენ საბუთს და აქ ვმუშაობდით და გვეუბნებოდნენ, რომ საბუთი   არის, დარღვევა აღარ გაქვთ. რამდენჯერმე ვიკითხეთ ეს იმიტომ, რომ ვიცით, რომ 90 დღე  გვაქვს ჩვენ აქ ცხოვრება და ვიკითხე  ყველაფერი და გვითხრეს, რომ თქვენ არაფერი გაქვთ საჯავრი, ეს ყველაფერი არისო.  დღეს უკვე გადაცილება გვაქვს და არაფერი საბუთი არ გვაქვს.  მოვითხოვთ ჩვენ, რომ აქ დარღვევა რომ გვაქვს, ესენი გაგვიბათილონ.

 თეიმურაზ ფურცელაძე: პრობლემა არის ის, რომ დამსაქმებელმა არ გადაუხადა  თანხა.  ვესაუბრე ამ პიროვნებებს, ვარკვევ სიტუაციას და  შეძლებისდაგვარად ყველა დახმარებას აღმოვუჩენთ. 

რამადან-ბაირამის დღესასწაული აჭარაში - მუსლიმები ახალი მეჩეთის მშენებლობის ნებართვას ითხოვენ

მუსლიმანური სამყარო რამადან-ბაირამს აღნიშნავს -  ბათუმში მორწმუნეებმა დღესასწაული ცენტრალური მეჩეთის პარალელურად იმ ადგილზე აღნიშნეს, სადაც ახალი მეჩეთის აშენებას გეგმავენ. ორთაჯამეში მათ დღესასწაული აჭარის მთავრობის თავმჯდომარემ მიულოცა. ახალი მეჩეთის ადგილზე კი ოპოზიციის, "ევროპული საქართველოს" წარმომადგენლები მივიდნენ. ქართველ მუსლიმთა კავშირის წარმომადგენლის ტარიელ ნაკაიძის თქმით, ახალი მეჩეთის მშენებლობისთვის სამართლებრივი დავა გრძელდება. 

ბეგლარ  ქამაშიძე: მინდა მივულოცო ჩემ მრევლს, სრულიად საქართველოს, საქართველოში მცხოვრებ ყველა მუსლიმს, მარხვის დასრულების დღესასწაული, ბაირამი. ვუსურვო ჯანმრთელობა, წინსვლა, რწმენის სიმტკიცე. 

ტარიელ ნაკაიძე: ძალიან  ბევრი ადამიანი მოდის და ძალიან ბევრი   ადმიანისთვის არის მნიშვნელოვანი უკვე ეს და დარწმუნებული ვარ, ხელისუფლებაც მიიღებს შესაბამის გადაწყვეტილებებს, რომ უკვე  მუსლიმმა თემმა შეძლოს თავისი შემოწირულობით შეძენილ მიწის ნაკვეთზე ააშენოს მეჩეთი. 

ზურაბ პატარიძე: გადაწყვეტილება მიღებული არის, ჩვენ გავდივართ ბოლო დეტალებს. პერმანენტულად გვაქვს შეხვედრა მრევლთან, ვაყენებთ საქმის კურსში თუ რა ეტაპზე ვართ. უახლოეს პერიოდში ჩვენ სამმართველოსთან ერთად კვლავ შევხდებით და შევთანხმდებით პროექტთან დაკავშირებულ დეტალებზე.

ქობულეთის სოფელ მუხაესტატეში პოლიციის განყოფილების უფროსი მოკლეს

ქობულეთის სოფელ მუხაესტატეში პოლიციის განყოფილების უფროსი მოკლეს. სამართალდამცველებმა საქმეზე წარსულში ნასამართლევი პირი ცხელ კვალზე დააკავეს. მკვლელობის მოტივი უცნობია, თუმცა სოფელში სხვადსხვა ვერსიაზე საუბრობენ. საზოგადოებრივ მაუწყებელთან საუბრისას, მკვლელობაში ბრალდებულის მეგობარი ამბობს, რომ ბრალდებულსა და მოკლულს შორის დაძაბული ურთიერთობა იყო. შემთხვევა დაახლოებით, დილის 3 საათზე მოხდა, როდესაც ადგილობრივების თქმით, მუხაესტატეს გზაზე ხე გადაჰქონდათ. როგორც სოფლის მცხოვრებლები ამბობენ, კონფლიქტი მას შემდეგ დაიწყო, რაც ხის გადატანაზე მომუშავე პირებს ბრალდებული სასმლით გაუმასპინძლდა. 

ვახტანგ ტერაშვილი: გამოძიება დაადგენს კონფლიქტის მიზეზებს. პოლიციელებისა და კრიმინალების მეგობრობა არასდროს არ გამოდის და აღნიშნულთან დაკავშირებით დანარჩენს გამოძიება გვეტყვის. 

გელა ანთაძე: არანაირად კონფლიქტური პიროვნება. სტუმართმოყვარე კაცი იყო და ყველანაირად გვერდში ედგა სახელმწიფოს და ხალხს.

მკვლელობა თბილისში
მკვლელობა მოხდა თბილისში. გლდანის რაიონში ახალგაზრდა მამაკაცს ჭრილობები ცივი იარაღით მიაყენეს. მოკლული 30 წამდე ასაკის პირია. როგორც შემთხვევის ადგილზე აცხადებენ, ჩხუბი ან რაიმე სახის დაპირისპირება არ დაუნახავთ, ერთ-ერთმა ადგილობრივმა მხოლოდ ის შენიშნა, რომ ახალგაზრდა მამაკაცი დაეცა. ადგილობრივების თქმით დაღუპული მათი ეზოს მცხოვრები არ არის და მას სავარაუდოდ ჭრილობა გულის არეში აქვს მიყენებული. 

ცხედარი ექსპერტიზაზეა გადასვენებული, ამ ეტაპზე დანაშაულის მოტივი და სხვა დეტალები უცნობია. შსს-ს ინფორმაციით, მომხდარზე გამოძიება განძრახ მკვლელობის მუხლით დაიწყო. დანაშაულის ჩამდენი პირის იდენტიფიცირებისა და დაკავების მიზნით მიმდინარეობს ოპერატიული ღონისძიებები. 

ვაკეში სროლის შედეგად არავინ დაშავებულა

სროლა იყო ვაკეში. აბაშიძის 24 ნომერთან. მოსახლეობამ 3 გასროლის ხმა გაიგო, თუმცა ვინ ისროდა და რა მიმართულებით მათთვის უცნობია. არსებული ინფორმაციით, სროლის შედეგად არავინ დაშავებულა. ფატზე დაწყებულია გამოძიება.

ნათია გარდაფხაძე: გავიგონე გასროლის ხმა. არაფერი მეტი არ ვიცი, ვინ განახორციელა სროლა, საიდან, როგორ, რანაირად ნამდვილად არაფერი ვიცი. იყო უბრალოდ გასროლის ხმა, მოვიდნენ სამართალდამცველები, იმუშავეს. არანაირი მსხვერპლი არ ყოფილა, არაფერი არ დაზარალებულა, უბრალოდ ჰაერში განახორციელა გასროლა.

რამდენი გასროლა?
სამი.

საქართველოს ჟურნალისტური ეთიკის ქარტიის საბჭოს გადაწყვეტილება
საქართველოს ჟურნალისტური ეთიკის ქარტიის საბჭოს გადაწყვეტილებით, გაზეთ „ქრონიკა +“-ის მთავარმა რედაქტორმა, ელისო კილაძემ ქარტიის პირველი პრინციპი დაარღვია, რომლის მიხედვითაც ჟურნალისტმა პატივი უნდა სცეს ადამიანის უფლებას, მიიღოს ზუსტი ინფორმაცია.

ინფორმაციას აღნიშნული გადაწყვეტილების შესახებ საქართველოს ჟურნალისტური ეთიკის ქარტიამ საკუთარ ვებგვერდი გაავრცელა.
მათივე ცნობით, ელისო კილაძის წინააღმდეგ განცხადება ეკონომიკისა და მდგრადი განვითარების მინისტრმა, დიმიტრი ქუმსიშვილმა შეიტანა.

როგორც ეთიკის ქარტიაში ამბობენ, ქუმსიშვილი სადავოდ ხდიდა 2018 წლის 5 ივნისს გამოქვეყნებულ სტატიას სათაურით „კორუფცია VS მართლმსაჯულება“, რომელიც ეხებოდა ქვეყანაში არსებულ კორუფციას და 2017 წლის დეკემბერში ხორავას ქუჩაზე არასრულწლოვნების მკვლელობის გამოძიებასა და სასამართლო პროცესში დიმიტრი ქუმსიშვილის ჩართულობას, რაც განმცხადებლის მტკიცებით, არ შეესაბამებოდა სიმართლეს.

შეხვედრა დედათა და ბავშვთა დაწესებულებების ხელმძღვანელებთან

ჯანდაცვის სამინისტროს ეროვნულ სასწავლო ცენტრში დედათა და ბავშვთა დაწესებულებების ხელმძღვანელებთან გაიმართა შეხვედრა. ისაუბრეს პერინატალური პროგრამების მიმდინარეობაზე. სამინისტროს წარმომადგენლებმა მონაწილეებს 2017 წლის ანგარიში წარუდგინეს და დაგეგმილ სიახლეებზე მიაწოდეს ინფორმაცია. 

ზაზა ხუბუა: შეხვედრა არის ანგარიში. ამ შემთხვევაში იქნება წარმოდგენილი ერთი წლის მიხედვით. აქედან იქნება განხილული ის შედეგები, რა არის და ზუსტად იმის მიხედვით იქნება გადაწყვეტილი, რომელი ინდიკატორები გვექნება და რომელი მიდგომები გვექნება მომავალი უახლოესი პერიოდის შეფასებისთვის დედათა და ბავშვთა სამსახურებში.

მაია ლაგვილავა: აღნიშნული შედეგების მიხედვით, გამოიკვეთა როგორც დადებითი ტენდენციები, ასევე, რეკომენდაციები. დაბადების რეგისტრი დაიხვეწა და მონაცემები აბსოლუტურად ვალიდურია და შეიძლება, 100%-იანი სანდოობა უკვე ამ მონაცემების. რაც შეეხება დადებით ტენდენციებს, შემცირებულია დედათა სიკვდილიანობა, ასევე, ბავშვთა სიკვდილიანობა, ასევე, მკვდრად შობადობა.

სასკოლო ექსკურსიებთან დაკავშირებით რეგულაციები მკაცრდება
სასკოლო ექსკურსიებთან დაკავშირებით რეგულაციები მკაცრდება.  სკოლას დაევალება გადამყვანი კომპანიისგან გამოითხოვოს მძღოლის კვალიფიკაციისა და ავტომანქანის ტექნიკური გამართულობის დამადასტურებელი დოკუმენტები.  ექსკურსია საგანმანათლებლო დაწესებულების მიერ იქნება ორგანიზებული თუ მშობლების ინციატივით აუცილებელი გახდება სკოლა დაგეგმილ ექსკურსიაზე ჩადგეს საქმის კურსში. ასევე, აუცილებელი იქნება ჯგუფის წარმომადგენლობაში შედიოდეს სრულწლოვანი პირი, რომელსაც პირველადი სამედიცინო დახმარების კურსი ექნება გავლილი. 
ლია გიგაური:  უნდა დაინტერესდეს და მოითხოვოს, მძღოლის კვალიფიკაციის დამადასტურებელი დოკუმენტი, ტრანსპორტის ტექნიკური გამართულობის დამდასტურებელი დოკუმენტი, ამასთანავე, თუ ბავშვთა ძალიან დიდი ნაკადი გადაადგილდება, საჭიროა, რომ მივმართოთ  ჩვენ შესაბამის სტრუქტურებს, რომ დაცვის თავალსაზრისით გამოყონ შესაბამისი ეკიპაჟი. ჩვენ უკვე დავიწყეთ მუშაობა შსს-ს დაცვის დეპარტამენტთან. ასევე,  სხვადასხვა უწყებებთან, იმისათვის, რომ უკვე კანონის დონეზე გარკვეული ცვლილებები მომზადდეს და გავაჩინოთ ვალდებულებები ამ ექსკურსიის, როგორც ინიციატორთა, ასევე გადამყვან კომპანიებთან დაკავშირებით. 

„ჟურნალისტები ბავშვების გადასარჩენად“- დიტო ცინცაძის ფონდი ხუთი წლის გახდა

„ჟურნალისტები ბავშვების გადასარჩენად“- დიმიტრი ცინცაძის სახელობის ფონდი ხუთი წლის გახდა. საიუბილეო ღონისძიება  გუშინ გაიმართა და ჟურნალისტებმა ფონდის ხუთი წლის საქმიანობა შეაჯამეს. ღონისძიების დასასრულს  მოეწყო საქველმოქმედო აუქციონი, სადაც წარმოდგენილი  იყო 12 ლოტი.  შემოსული თანხა ფონდის 12-ი ე. წ. „შვილობილის“ მკურნალობას მოხმარდება.  2013 წლიდან დღემდე,  ფონდი ლეიკემიითა და სოლიდური სიმსივნეებით დაავადებულ 18 წლამდე ასაკის 282 ბავშვს დაეხმარა.

დიმიტრი ცინცაძე: ფონდი 5 წელია არსებობს, ამ 5 წლის განმავლობაში ფონდი 282 ბავშვს დაეხმარა, დაახლოებით 2 მლნ  400 ათასი ლარი შეადგინა. დღეს გაიმართება ფონდის 5 წლის იუბილისადმი მიძღვნილი საღამო. 

ეროვნული არქივი გამოფენას მასპინძლობს

ეროვნული არქივი მასპინძლობს გამოფენას  “ფოტოდღიურები მე 20 საუკუნის 90 – იანი წლები”. გამოფენაზე  წარმოდგენილია ” საქინფორმის” ფოტო-კოლექციის ექსპონატები, რომელიც 80-იანი წლების ბოლოსა და 90-იანი წლების დასაწყისს ასახავს.

ექსპოზიცია საგამოფენო სივრცეში 23 ივნისამდე დარჩება.

ლია კოტლიკიშივლი: კეთდება ფილმი ნანა ჯანელიძის და ჩემი ერთობლივი სცენარით, ეს არის ჟურნალისტის თავგადასავალი აფხაზეთის ომში და ამ ომში გამოყენებულია, როგორც დოკუმენტური წერილობითი ფორმები, დღიურები, ჯარისკაცების ჟურნალსიტების და ა.შ. ასევე, გამოყენებულია აი ეს ფოტომასალა. 

ნანა ჯანელიძე: ეს არის პერიოდი, რომლის შესახებაც არაფერი არ დაწერილა, არ გაანალიზებულა და ჩვენ ეს ცოდნა გამოცდილება და ისტორიულ მეხსიერებად არ დაგვრჩა და ვიფიქრე, რომ   ძალიან საინტერესოა დღეს, 25 წლის შემდეგ კიდევ გადავხედოთ ისტორიას და თავიდან დავფიქრდეთ იმაზე,  რა შეცდომები დავუშვით. 

საბალეტო დასი პრემიერისთვის ემზადება
საბალეტო დასი პრემიერისთვის ემზადება - „ორევას" მსოფლიო პრემიერით თბილისის რიგით მეორე საერთაშორისო საბალეტო ფესტივალი გაიხსნება. სპეციალურად 23 მოცეკვავისთვის შექმნილი თანამედროვე ბალეტი პირველად საქართველოში იდგმება. დასის წევრებთან ცნობილმა ფრანგმა ქორეოგრაფმა მედი ვარესკიმ იმუშავა. 

